МОНГОЛ УЛСЫН ИХ ХУРЛЫН 
2018 ОНЫ НАМРЫН ЭЭЛЖИТ ЧУУЛГАНЫ 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
10 ДУГААР САРЫН 30-НЫ ӨДӨР /МЯГМАР ГАРАГ/-ИЙН  
ХУРАЛДААНЫ ТЭМДЭГЛЭЛИЙН
ТОВЬЁГ
	№
	Хэлэлцсэн асуудал
	Хуудасны дугаар

	  1.
	Хуралдааны товч тэмдэглэл:
	1-6

	  2.
	Хуралдааны дэлгэрэнгүй тэмдэглэл: 
	

	 
	1. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.06.21-ний өдөр өргөн мэдүүлсэн, анхны хэлэлцүүлэг/
	7-16

	 
	2. Байнгын хорооны тогтоолын төсөл /Мал тооллого, хадлан, тэжээл, ургац хураалт, өвөлжилтийн бэлтгэл ажил, хүнсний ногооны хангамжийн талаар/
	16-30


Монгол Улсын Их Хурлын 2018 оны намрын ээлжит чуулганы 
Байгаль орчин, хүнс, хөдөө аж ахуйн байнгын хорооны 
10 дугаар сарын 30-ны өдөр /Мягмар гараг/-ийн 
хуралдааны товч тэмдэглэл
 

Улсын Их Хурлын гишүүн Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав.
 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 11 цаг 27 минутад Төрийн ордны “Жанжин Д.Сүхбаатар” танхимд эхлэв. 
 
Чөлөөтэй: Л.Элдэв-Очир, Ц.Гарамжав, Я.Санжмятав, Д.Цогтбаатар;

Эмнэлгийн чөлөөтэй: Д.Мурат;
Тасалсан: Я.Содбаатар, Г.Солтан, Ж.Энхбаяр.
 

Нэг. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /Засгийн газар 2018.06.21-ний өдөр өргөн мэдүүлсэн, анхны хэлэлцүүлэг/
 

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, Мал эмнэлгийн ерөнхий газрын дарга Д.Түмэндэмбэрэл, Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга Э.Цолмонжаргал, мөн яамны Бодлого, төлөвлөлтийн газрын ахлах мэргэжилтэн Г.Сувдаа, Х.Алтангэрэл нар оролцов. 
 


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, референт Ц.Рэнцэнтогтох нар байлцав. 


Нийгмийн бодлого, боловсрол, соёл, шинжлэх ухааны байнгын хороо эрхлэх асуудлынхаа хүрээнд Эм, эмнэлгийн хэрэгслийн тухай, Эрүүл ахуйн тухай хуульд өөрчлөлт оруулах тухай хуулийн төслийн анхны хэлэлцүүлэг явуулсан талаарх санал, дүгнэлт болон зарчмын зөрүүтэй саналын томьёоллыг ирүүлснийг Улсын Их Хурлын гишүүн Г.Мөнхцэцэг танилцуулав.
 

Танилцуулгатай холбогдуулан Улсын Их Хурлын гишүүн Б.Бат-Эрдэнэ, А.Сүхбат, Д.Тэрбишдагва нарын тавьсан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Мал эмнэлгийн ерөнхий газрын дарга Д.Түмэндэмбэрэл, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Х.Алтангэрэл нар хариулж, тайлбар хийв. 


Нэг. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав. 

Д.Тэрбишдагва: - 1. Улсын Их Хурлын гишүүн Л.Мөнхбаатарын гаргасан, Төслийн 1 дүгээр зүйлийг доор дурдсанаар өөрчлөн найруулж, 1, 2 дугаар зүйл болгох:  

“1 дүгээр зүйл. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн 5 дугаар зүйлийн 5.1.3 дахь заалтын “улсын мэргэжлийн” гэсний өмнө “мал, амьтны эрүүл мэндийн асуудал эрхэлсэн төрийн захиргааны төв байгууллагын санал” гэж, мөн хуулийн 7 дугаар зүйлийн 7.1.8 дахь заалтын “Засгийн газарт оруулах” гэсний өмнө “мал, амьтны эрүүл мэндийн асуудал эрхэлсэн төрийн захиргааны төв байгууллагатай хамтран” гэж тус тус нэмсүгэй.  


2 дугаар зүйл. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн 26 дугаар зүйлийн 26.4 дэх хэсгийг доор дурдсанаар өөрчлөн найруулсугай:

   “26.4.Эрсдэлийн задлан шинжилгээг мал, амьтны эрүүл мэндийн асуудал эрхэлсэн төрийн захиргааны байгууллагын төлөөллийг оролцуулан улсын мэргэжлийн хяналтын байгууллагаас томилогдсон мэргэжлийн баг гүйцэтгэнэ.” гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 

2. Улсын Их Хурлын гишүүн Л.Мөнхбаатарын гаргасан, Төслийн 2 дугаар зүйлийн 7.1.8 дахь заалтын “Малын эрүүл мэндийн олон улсын байгууллагаас тогтоосон “А” жагсаалтын өвчин /цаашид "амьтны гоц халдварт өвчин" гэх/” гэснийг “мал, амьтны гоц халдварт өвчин /цаашид "амьтны гоц халдварт өвчин" гэх/” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
9

Татгалзсан:

2

Бүгд: 


11

81.8 хувийн саналаар дэмжигдлээ. 

3. Улсын Их Хурлын гишүүн Л.Мөнхбаатарын гаргасан, Төслийн 3 дугаар зүйлийг хасах саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 

4. Улсын Их Хурлын гишүүн Л.Мөнхбаатарын гаргасан, Төслийн 1 дүгээр зүйлийг өөрчлөн найруулсантай холбогдуулан төслийн 2 дугаар зүйлийн дугаарыг 3 гэж өөрчлөх саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 


Хоёр. Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав. 

Д.Тэрбишдагва: - 1. Улсын Их Хурлын гишүүн Л.Мөнхбаатарын гаргасан, Төслийн 2 дугаар зүйлийг доор дурдсанаар өөрчлөн найруулах:  


“2 дугаар зүйл. Хөдөө аж ахуйн гаралтай бараа, түүхий эдийн биржийн тухай хуулийн 11 дүгээр зүйлийн 11.1.2 дахь заалтыг доор дурдсанаар өөрчлөн найруулсугай:   


11.1.2.стандартын /бэлтгэх, хадгалах, тээвэрлэх, баглаа боодлын/ дагуу бэлтгэн сум, дүүргийн Хөдөө аж ахуйн тасгийн мэдээллийн санд бүртгүүлж, мал эмнэлгийн болон лабораторийн магадлан шинжилгээний гэрчилгээ авсан бараа, түүхий эдийг арилжих;” гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 

2. Улсын Их Хурлын гишүүн Л.Мөнхбаатарын гаргасан, Төслийн 3 дугаар зүйлийг хасах саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 


Гурав. Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав.  

Д.Тэрбишдагва: - 1. Улсын Их Хурлын гишүүн Л.Мөнхбаатарын гаргасан, Төслийн 2 дугаар зүйлийг хасах саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 

Дөрөв. Эм, эмнэлгийн хэрэгслийн тухай хуульд өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав. 

Д.Тэрбишдагва: - 1. Улсын Их Хурлын гишүүн М.Билэгтийн гаргасан, Нийгмийн бодлого, боловсрол, соёл, шинжлэх ухааны байнгын хорооны дэмжсэн, Төслийн 3 дугаар зүйлийг хасах саналыг дэмжье гэсэн санал хураалт явуулъя. 

Зөвшөөрсөн: 
9

Татгалзсан:

2

Бүгд: 


11

81.8 хувийн саналаар дэмжигдлээ. 


Тав. Эрүүл ахуйн тухай хуульд өөрчлөлт оруулах тухай хуулийн төслийн талаар гаргасан зарчмын зөрүүтэй саналын томьёоллоор санал хураалт явуулав. 


Д.Тэрбишдагва: - 1. Улсын Их Хурлын гишүүн М.Билэгтийн гаргасан, Нийгмийн бодлого, боловсрол, соёл, шинжлэх ухааны байнгын хорооны дэмжсэн, Төслийн 1, 2 дугаар зүйлийг нэгтгэж, доор дурдсанаар өөрчлөн найруулах:


“1 дүгээр зүйл. Эрүүл ахуйн тухай хуулийн 8 дугаар зүйлийн 8.2 дахь хэсгийг доор дурдсанаар өөрчлөн найруулсугай: 

8.2.Хүний эрүүл мэндэд сөргөөр нөлөөлж болзошгүй, өндөр эрсдэлтэй мал, амьтны гаралтайгаас бусад түүхий эд, бараа бүтээгдэхүүн, бодис, бэлдмэлийг экспортлох, импортлоход холбогдох хяналтын байгууллагаар эрүүл ахуйн дүгнэлт гаргуулна.” гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 

2. Улсын Их Хурлын гишүүн М.Билэгтийн гаргасан, Нийгмийн бодлого, боловсрол, соёл, шинжлэх ухааны байнгын хорооны дэмжсэн, Төслийн 3 дугаар зүйлийг хасах саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 


Байнгын хорооноос гарах санал, дүгнэлтийг Улсын Их Хурлын гишүүн Г.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 59 минутад хэлэлцэж дуусав. 


Хоёр. Байнгын хорооны тогтоолын төсөл /Мал тооллого, хадлан, тэжээл, ургац хураалт, өвөлжилтийн бэлтгэл ажил, хүнсний ногооны хангамжийн талаар/

Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Г.Сувдаа, мөн яамны Газар тариалангийн бодлогын хэрэгжилтийг зохицуулах газрын дарга Ц.Болорчулуун, Малын үржил, бүртгэлийн бодлогын хэрэгжилтийг зохицуулах газрын дарга Д.Батсүрэн нар оролцов. 
 


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх С.Эрдэнэчимэг, референт Ц.Рэнцэнтогтох нар байлцав. 


Байнгын хорооны тогтоолын төслийг Улсын Их Хурлын гишүүн Д.Тэрбишдагва танилцуулав. 


Танилцуулгатай холбогдуулан Улсын Их Хурлын гишүүн Г.Тэмүүлэн, Д.Эрдэнэбат, Б.Бат-Эрдэнэ, Г.Мөнхцэцэг нарын тавьсан асуултад Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Г.Сувдаа, Газар тариалангийн бодлогын хэрэгжилтийг зохицуулах газрын дарга Ц.Болорчулуун, Малын үржил, бүртгэлийн бодлогын хэрэгжилтийг зохицуулах газрын дарга Д.Батсүрэн нар хариулж, тайлбар хийв. 


Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Д.Тэрбишдагва: - 1. Улсын Их Хурлын гишүүн Д.Эрдэнэбатын гаргасан, Сэлэнгэ аймгийн ургацын 50.0 хувийг бүрдүүлдэг Шаамар, Зүүнбүрэн, Цагааннуур, Зэлтэр сумдыг холбосон 120 километр замыг хатуу хучилттай болгоход шаардагдах хөрөнгийн эх үүсвэрийг олж шийдвэрлэх арга хэмжээ авах гэсэн саналыг дэмжье гэсэн санал хураалт явуулъя. 

Зөвшөөрсөн: 
10

Татгалзсан:

1

Бүгд: 


11

90.9 хувийн саналаар дэмжигдлээ. 

2. Улсын Их Хурлын гишүүн Д.Эрдэнэбатын гаргасан, 2019 оноос эхлэн хүн амын гурилын хангамжийг тогтворжуулах зорилгоор жил бүр улаан буудайг тухайн жилийн дотоодын ургацаас нэн тэргүүнд улсын нөөцөд худалдан авч байхаар тооцож эдийн засгийн болон эрх зүйн зохицуулалтыг хийх гэсэн саналыг дэмжье гэсэн санал хураалт явуулъя. 

Дээрх саналын томьёололтой холбогдуулан Улсын Их Хурлын гишүүн Д.Эрдэнэбат тайлбар хийв. 

Зөвшөөрсөн: 
6

Татгалзсан:

5

Бүгд: 


11

54.5 хувийн саналаар дэмжигдлээ. 

3. Улсын Их Хурлын гишүүн Б.Бат-Эрдэнийн гаргасан, Малыг зах зээлийн эргэлтэд оруулах, махны экспортыг нэмэгдүүлэх чиглэлээр шаардагдах тодорхой арга хэмжээ авч орон нутагт үйлдвэрлэлийн аргаар мах бэлтгэх ажлыг өргөжүүлэх гэж өөрчлөн найруулах саналыг дэмжье гэсэн санал хураалт явуулъя. 

Зөвшөөрсөн: 
8

Татгалзсан:

3

Бүгд: 


11

72.7 хувийн саналаар дэмжигдлээ. 

4. Улсын Их Хурлын гишүүн Б.Бат-Эрдэнийн гаргасан, Тогтоолын төслийн 1.2, 1.3 дахь заалтыг нэгтгэж доорх байдлаар томьёолох: 

Тогтоолын 1.2, 1.3-ын эрчимжсэн мал аж ахуйг хөгжүүлэх хөтөлбөрийг бүс нутгийн онцлогт тохируулан боловсруулж батлуулах гэсэн саналыг дэмжье гэсэн санал хураалт явуулъя. 

Зөвшөөрсөн: 
8

Татгалзсан:

3

Бүгд: 


11

72.7 хувийн саналаар дэмжигдлээ. 

Хуралдаан 1 цаг 17 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 12 цаг 44 минутад өндөрлөв. 
 
 
Тэмдэглэлтэй танилцсан: 

БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

ХОРООНЫ ДАРГА






Л.ЭЛДЭВ-ОЧИР
 
 


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
 

 

 

 

МОНГОЛ УЛСЫН ИХ ХУРЛЫН
2018 ОНЫ НАМРЫН ЭЭЛЖИТ ЧУУЛГАНЫ 
БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 
10 ДУГААР САРЫН 30-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ 
ТЭМДЭГЛЭЛ
 

Д.Тэрбишдагва: - Байнгын хорооны гишүүдийн энэ өдрийн амгаланг айлтгая. Байнгын хорооны гишүүдийн ирц 52.6 хувиар ирц бүрдсэн байна. 
 

Байгаль орчин, хүнс, хөдөө аж ахуйн байнгын хорооны 2018 оны 10 дугаар сарын 30-ны өдрийн хуралдааныг нээснийг мэдэгдье. Байнгын хорооны хуралдаанаар хэлэлцэх асуудлаа танилцуулъя. 
 
Хэлэлцэх асуудлын нэгдүгээрт нь Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай, Эм, эмнэлгийн хэрэгслийн тухай, Эрүүл ахуйн тухай хуульд өөрчлөлт оруулах тухай хуулийн төсөл. Монгол Улсын Засгийн газрын 2018 оны 6 дугаар сарын 21-ний өдөр өргөн мэдүүлсэн байна. Анхны хэлэлцүүлэг. 
 
Хоёрт нь бол Чиглэл өгөх тухай Байнгын хорооны тогтоолын төсөл. 
 
Хэлэлцэх асуудлаар саналтай гишүүн байна уу? За саналтай гишүүн байхгүй тул хэлэлцэх асуудалдаа оръё. 
 
Нэг. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд. Анхны хэлэлцүүлэг.
 
Нэгдүгээр асуудал хэлэлцэхийн өмнө ажлын хэсгийг эхлээд танилцуулдаг билүү? Одоо. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай, Эм, эмнэлгийн хэрэгслийн тухай, Эрүүл ахуйн тухай хуульд өөрчлөлт оруулах тухай хуулийн төсөл. Монгол Улсын Засгийн газраас 2018 оны 6 дугаар сарын 21-ний өдөр өргөн мэдүүлсэн. Анхны хэлэлцүүлэг хийе. 
 
Ингээд хэлэлцэж байгаатай асуудалтай холбогдуулаад хуралдаанд оролцож байгаа албан тушаалтнуудыг танилцуулъя. Хүнс, хөдөө аж ахуй, хөнгөн үйлдвэрийн сайд Б.Батзориг, Хүнс, хөдөө аж ахуй, хөнгөн үйлдвэрийн дэд сайд Ж.Сауле, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын дарга М.Энх-Амар, Мал эмнэлгийн ерөнхий газрын дарга Д.Түмэндэмбэрэл, Хүнс, хөдөө аж ахуй, хөнгөн үйлдвэрийн яамны Хуулийн хэлтсийн дарга Э.Цолмонжаргал, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Г.Сувдаа, Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Х.Алтангэрэл гээд ажлын хэсэг байна. 
 
Ингээд Нийгмийн бодлого, боловсрол, соёл, шинжлэх ухааны байнгын хороо эрхлэх асуудлынхаа хүрээнд Эм, эмнэлгийн хэрэгслийн тухай, Эрүүл ахуйн тухай хуульд өөрчлөлт оруулах тухай хуулийн төслийн анхны хэлэлцүүлэг явуулсан талаарх санал, дүгнэлт болон зарчмын зөрүүтэй саналын томьёоллыг тус Байнгын хороонд ирүүлснийг Улсын Их Хурлын гишүүн Г.Мөнхцэцэг танилцуулна. Г.Мөнхцэцэг гишүүнийг урьж байна. 
 
Г.Мөнхцэцэг: - Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг уншиж танилцуулъя. 
 
Байгаль орчин, хүнс, хөдөө аж ахуйн байнгын хорооны дарга, эрхэм гишүүд ээ, 
 
Монгол Улсын Засгийн газраас 2018 оны 6 дугаар сарын 21-ний өдөр Улсын Их Хуралд өргөн мэдүүлсэн Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуулиудад нэмэлт, өөрчлөлт оруулах тухай, Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төслийн хамт өргөн мэдүүлсэн Эм, эмнэлгийн хэрэгслийн тухай, Эрүүл ахуйн тухай хуульд өөрчлөлт оруулах тухай хуулийн төслүүдийг Улсын Их Хурал 2018 оны 10 дугаар сарын 12-ны өдрийн нэгдсэн хуралдаанаараа хэлэлцэж анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн. 
 
Улсын Их Хурлын чуулганы хуралдааны дэгийн тухай хуулийн Хорин нэгдүгээр зүйлийн 21.2 дахь хэсэгт заасны дагуу тус Байнгын хороо 2018 оны 10 дугаар сарын 23-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийсэн. Улсын Их Хурлын гишүүн М.Билэгтээс хэлэлцэж байгаа асуудалтай холбогдуулан гаргасан саналын томьёоллоор санал хураалт явуулахад хуралдаанд оролцсон Улсын Их Хурлын гишүүдийн дийлэнх олонх нь дэмжсэн юм. 
 
Тус Байнгын хорооноос дээрх хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлтийг болон зарчмын зөрүүтэй саналын томьёоллыг Та бүхэнд хүргүүлсэн болно. 
 
Байнгын хорооны эрхэм гишүүд ээ, Улсын Их Хурлын эрхэм гишүүд ээ, 
 
Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай, Хөдөө аж ахуйн гаралтай бараа, түүхий эдийн биржийн тухай хуулиудад нэмэлт, өөрчлөлт оруулах тухай. 
 
Д.Тэрбишдагва: - Г.Мөнхцэцэг гишүүнд баярлалаа. Хэлэлцэж байгаа асуудалтай холбогдуулан асуулт асуух гишүүн байна уу? Товчлуураа дарна уу? Асуух асуулттай гишүүн алга уу? А.Сүхбат гишүүнээр тасалъя. Б.Бат-Эрдэнэ гишүүн асуултаа асууя. 
 
Б.Бат-Эрдэнэ: - За баярлалаа. Та бүхнийхээ өглөөний амгаланг айлтгая. Тэгэхээр энэ орж ирж байгаа хуулийн төслийг бол батлах ёстой гэдэг дээр бол санал нэг байгаа. 
 
Ер нь бол энэ хоёр хууль Мал, амьтны эрүүл мэндийн тухай, Генетик нөөцийн тухай, мал аж ахуйн салбарын одоо гол бодлогыг тодорхойлсон ийм хоёр хуулийг батлан гаргасан л даа. Тэгээд энэ хуулийг хэрэгжүүлэх явцад хууль хоорондын зөрчил, хийдэлтэй холбоотой асуудлуудыг Та бүхэн маань судлаад гаргаад ирсэн байна. Энэ одоо яг эцэслэсэн тоо мөн үү? 
 
Төд удалгүй одоо дахиад бас Их Хурлаар асуудал хэлэлцүүлнэ гээд ингээд оруулаад ирэх ийм асуудал гарах уу? Ер нь мал, амьтан, ургамлыг хилээр нэвтрүүлэхтэй холбоотой хорио цээртэй холбоотой энэ асуудал бол нэлээн хүндрэлтэй ийм асуудал. Хүндрэлтэйгээс гадна энэ дээр бол туйлын хариуцлагатай байх ёстой ийм асуудал. 
 
Тэгэхээр энд мал эмнэлгийн хяналт талаасаа одоо ямар зохицуулалт хийхээр тусгаж байгаа вэ? Энэ дээр нэг тодорхой хариулт өгөх ийм боломж байгаа юу? Ийм хоёр асуултад нэг хариулт өгөөч. 
 
Д.Тэрбишдагва: - Б.Бат-Эрдэнэ гишүүний асуултад ажлын хэсэг хариулах уу? 1 номерын микрофон өгье. Ажлын хэсэг. Нэр албан тушаалаа хэлээд хариулаарай. 
 
Х.Алтангэрэл: - Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Х.Алтангэрэл. Их Хурлын гишүүн Б.Бат-Эрдэнэ гишүүний асуултад хариулъя. 
 
Ерөнхийдөө хорио цээр тогтоох асуудал бол ерөнхийдөө Мал эмнэлгийн ерөнхий газрын үйл ажиллагааны үндсэн бас чиг үүрэг. Аливаа олон улсын хорио цээрт өвчин гарахад бол анхны онош, оношилгоо, тэмцэх арга хэмжээ, урьдчилан сэргийлэх асуудлыг бол ерөнхийдөө Мал эмнэлгийн ерөнхий газар бол хариуцдаг. Энэ дээр бол Төрийн хяналт, шалгалтын тухай хуулиараа бол Мэргэжлийн хяналтын ерөнхий газар бол энэ хяналтуудаа тавиад одоо дүгнэлтээ гаргаад ингэж явах ийм юугаар бол зохицуулалт өөрчлөлтүүдийг бол хийсэн байгаа. 
 
Д.Тэрбишдагва: - Б.Бат-Эрдэнэ гишүүн тодруулах уу? А.Сүхбат гишүүн асуултаа асууя. 
 
А.Сүхбат: - Энэ боловсруулж орж ирсэн хуулийн төслийг бол дэмжиж байгаа юм. Асуулт байна. 
 
Малыг зах зээлийн эргэлтэд оруулах, махны экспортыг нэмэгдүүлэх зорилгоор орон нутагт үйлдвэрийн аргаар мах бэлтгэх ажлыг өргөжүүлэх гэж байна. Тэгэхээр энэ дээр бол ямар бодлого байгаа юм бэ? Хэдэн үйлдвэр барих юм? Хэдэн аймаг, сумын нутагт ямар үйлдвэр барих гээд байна гэдгийг нэг надад тодорхой хэлж өгөөч. 
 
Нөгөөтэйгүүр бас Б.Бат-Эрдэнэ гишүүний саналтай бас давхцаж байна. Энэ эрүүл мэнд, ариутгал, хяналт дээр одоо манай салбарт ахиц дэвшил гарсан уу? Нөгөө нэг малын өвчний тархалт, нөгөө постууд дээр дугуй руу нь нэг ариутгах бодис цацаад суугаад байдаг. Энэнээс одоо татгалзаж байгаа юу гэсэн энэ асуултад тодорхой хариулж өгөөчээ гэж. 
 
Д.Тэрбишдагва: - Хэн асуултад хариулах вэ? Ажлын хэсгээс. 1 номерын микрофон өгье. 
 
Д.Түмэндэмбэрэл: - Махны үйлдвэрийн асуудал дээр Монгол Улсын Засгийн газар Засгийн газрын мөрийн хөтөлбөрт тусгасны дагуу 4 бүсэд нэг нэг махны үйлдвэр барих асуудал шийдэгдээд явж байгаа. Одоо бол зохион байгуулалтын түвшинд ТЭЗҮ боловсруулах ийм ажлууд бол хийгдээд эхэлсэн гэж ойлгож байгаа. 
 
Ариутгалын хувьд бид нар бас түрүүнд гарч байсан шүүмжлэлүүдийг анхаарч ажиллаж байна. Технологи, бас тактикаа өөрчлөх асуудал байна гэдгийг бол ойлгож байгаа. Тэгээд ирэх жил энэ чиглэлээр наад захын жишээлбэл одоо өвөл ариутгахад ямар технологи хэрэгжүүлэх юм гэдгээ бас судалж байна. Одоогийн нөхцөл байдлаар бид ус шүршихэд өвөл энийг бас хэрэгжүүлэхэд ариутгалын бодисоор ариутгахад их хүндрэлтэй байдал үүсээд байгаа нь тодорхой байгаа. 
 
Одоогийн байдлаар бид нар хот орны орчимд ариутгалын мянган төгрөг хураагаад ариутгаж байгаа ажлуудаа бол графикт ажил дууссан учраас зогссон байна. Дараачийн ажил дээрээ энийг яаж бас чанарыг сайжруулах вэ гэдэг дээр мэргэжлийн байгууллагын хувьд, мэргэжлийн хяналтын байгууллага, малын эмнэлгийн орон нутаг дахь салбаруудтайгаа хамтарч ажиллаж байна. 
 
Д.Тэрбишдагва: - А.Сүхбат гишүүн тодруулъя. 1 минутыг А.Сүхбат. 
 
А.Сүхбат: - Тэр нэг Баруунтуруунд барьж байгаа гэсэн. Бас Эмээлтэд байж байгаа байх. Хэрлэнгийн пост дээр бас барьсан байсан. Тэр ариутгах пункт гээд нэг их мундаг өндөр үнэтэй тэр нэг байгууламжийг хийсэн байгаа юм. Тэрийг одоо ашиглаж чаддаггүй. Тус бүр нь 800.0 сая төгрөгийн үнэтэй тийм одоо халуун дулаан орны технологийг авчраад хасах 40 градуст суурилуулсан байдаг. Энэ тал дээр одоо та нөхөд яаж арга хэмжээ авч байгаа вэ? 
 
Ер нь зорчигч тээвэр, за машин унааг ариутгахдаа тэгж ариутгахгүй байх л даа. Тэгэхээр энийг бол одоо нэг битүү байгууламж хийж дотор нь одоо уураар ч юм уу, одоо бороожуулж ч юм уу иймэрхүү байдлаар 100 хувь ариутгахгүй бол. Одоо жишээ нь өвчин тахал гарсан газраас ирж байгаа одоо зорчигчдыг хувцас хунарыг нь ч хүртэл ариутгах ёстой шүү дээ. Авч яваа одоо бараа тээшийг нь хүртэл ариутгах ёстой. Энэ тал дээр та нөхөд маань бас нэг.../минут дуусав/
 
Д.Тэрбишдагва: - За хэлэх үү? 2 номер. Ж.Сауле сайд. 
 
Ж.Сауле: - Байнгын хорооны гишүүдийн амар амгаланг айлтгая. А.Сүхбат гишүүний асуултад хариулахад одоо яг тэр таны хэлж байгаа ариутгалыг бол Нийслэлийн Мал эмнэлгийн газар ажиллуулж байгаа юм. Гэхдээ яг бид нарын ариутгаж байгаа техник хэрэгсэл маань тийм олон улсын стандарт шаардлагыг хангасан уу гэвэл бас үгүй байгаа. Одоогийн байдлаар бол бид нарын байгаа боломж нь зөвхөн дугуйгаа ариутгаж байгаа юм. 
 
Яг стандартын дагуу бол машиныг битүүмжлээд уураар ариутгаад. Таны хэлснээр. Тэгээд одоо хувцас хунарыг маань ариутгаж хувь хүний хувцсыг ингэж гарах ёстой. Даанч энэ нөгөө зардал өндөртэй болохоор энийг бол манайхан оруулж ирж чадахгүй байгаа юм билээ. Тэгэхдээ яг одоогийн тэр товчоод дээр байгаа тэр юуг бол бүрэн юугаар нь ариутгах юм бол боломжийн гээд мэргэжлийн улсууд бол үзэж байгаа юм. Тэрийг бол тэгэхдээ бас л тийм өндөр өртөгтэй болохоор дугуйг нь ариутгаад явж байгаа. Энийг хотын мал эмнэлгийн газар. Бид нар бас эд нарт бас шаардлага хүргүүлээд стандартын бүх юмыг нь зааварчилгааг бол өгч байгаа юм. 
 
Түрүүн дараачийн нэг асуултыг бас асуусан. Мах сүүний үйлдвэрүүдийн талаар. Энийг бас давхар хариулаад явъя. Засгийн газрын 21:100 хөтөлбөрийн хүрээнд 21 аймагт 100 үйлдвэрийг барьж байгуулна гэдэг энэ ажлыг бид нар хийгээд эхлээд явж байгаа. Яг өнөөдрийн байдлаар нийтдээ 42 махны мах төхөөрөх үйлдвэрүүд бол ажиллаж байгаа. 216 сүү, сүүн бүтээгдэхүүний цех ажиллаж байгаа юм. Тэгээд энийгээ цаашдаа Засгийн газрын мөрийн хөтөлбөрт орсон энэ мах, сүүний 21:100-г бол Хүнс, хөдөө аж ахуй, хөнгөн үйлдвэрийн яамнаас идэвхжүүлээд явуулаад ажлын хэсэг гараад явж байгаа. Ажиллаж байгаа. 
 
Д.Тэрбишдагва: - Ер нь бол сая А.Сүхбат гишүүний асуусан асуултад бол зүгээр дутуу л юм хийгээд яваад байгаа юм байна шүү дээ. Тэгээд хий зардал гараад байгаа л гэсэн юмнууд харагдаад байна л даа. Тэгээд ариутгал бол зүгээр нөгөө дүр эсгэсэн гэдэг шиг л юм явж байгаа юм байна. Тэгээд энийгээ нэг тийш нь шийдчих хэрэгтэй дээ. Тэгэхгүй бол одоо ерөөсөө зардал гараад байдаг. Зардлын үр дүн гарахаар тийм юм хийхгүй бол болохгүй юм л хариулж байна шүү. 
 
Би бас ганц хоёр асуулт байна. Байгаль орчин, хүнс, хөдөө аж ахуйн байнгын хороон дарга Л.Элдэв-Очирт энэ Мэргэжлийн хяналтын ерөнхий газраас бичиг өгөөд байгаа юм. Надад ч гэсэн өгсөн байна лээ. Тэгээд эдний хорио цээртэй холбогдолтой хууль дүрэм зөрчсөн гэсэн нэлээн олон юмнуудыг яриад байгаа юм. Энийг Засгийн газрын хоорондоо нөхөд маань ингээд учир зүйгээ ололцохгүй. Энэ дээр бас хоорондоо уулзаж ярих юм байгаа юм билээ. Бид энэ дээр бол одоо уг нь бол Мэргэжлийн хяналтын газрын нөхдүүдийг оруулж ирээд яримаар байгаа юм. Нэгд. 
 
Хоёрдугаарт, энэ Мэргэжлийн хяналтынхан энэ бичиг өгөхдөө нэгэнтээ Засгийн газрын чиглэл байж байгаа юм бол Шадар сайдын харьяаны байгууллага учраас Шадар сайдтайгаа энэ Хүнс, хөдөө аж ахуй, хөнгөн үйлдвэрийн сайд хоорондоо ярьж ингэхгүй бол Засгийн газрын байр суурь гээд ингээд ороод ирдэг. Нөгөө байгууллага нь бол энэ доторхийг ингээд үзээд байхад бол бас хууль дүрэм зөрчсөн ч юм уу, хууль дүрмийг бас нэг эргэж харахаар юмнууд харагдаад байгаа шүү. Тэгээд энийг Б.Батзориг сайд аа. Тэднийхэнтэйгээ нэг учраа олоорой. Тэгээд ингээд хууль дүрэм гараад ирдэг. Сүүлд нь тэр нэг мөнхийн баахан хэрэгтэй хэрэггүй юм бичээд ингээд явах. Эсвэл тэр Шадар сайд дээрээ цугларч уулздаг юм уу. Тэгээд мэргэжлийн хяналтын нөхөд бас энэ чиглэлээрээ өөрсдөө энэ дээрээ санаачилгатай ажиллаад эргэж яриарай гэж энийг нэг хэлмээр байна. 
 
Хоёрт нь бол энэ сая 42 үйлдвэр, махны үйлдвэр ажиллаж байна гэж хэллээ. Тийм ээ. Тэгээд одоо энэ чинь нэг яг үйлдвэрийн агаар боловсруулж байгаа махныхаа хэдэн хувийг энэ үйлдвэрүүд гаргаж байгаа. Эхнийх нь үйлдвэрт хүчин чадлынхаа нэг арав арав, тав тавхан хувийг ашигладаг. Дахиад л үйлдвэрүүд бариад байдаг. Үйлдвэрүүд нь тэгээд яг одоо хүчин чадлаараа ашиглаж чадахгүй юмнууд гараад байгаа юм. Нэгдүгээр асуудал. 
 
21:100 гэдэг хөтөлбөр бол зөвхөн махны үйлдвэрийн чиглэлээс хөдөө аж ахуйн бүтээгдэхүүнүүдийг эцсийн боловсруулалт хийж гаргах. Энэ ноос, ноолуур, арьс шир. Тэгээд аймаг, орон нутагт нь бол тодорхой бүсчилсэн хөгжлөө хөгжүүлээд гаргая гэж л ингэж би ойлгож байгаа. Тэгэхээр энэ дээр энэ махны үйлдвэрүүдээс гадна одоо яг энэ бүсчилсэн хөгжлөөр ноос, ноолуурыг тэр аймагт нь гэдэг юм уу, тэр бүсэд нь. За махны үйлдвэрийг тэр бүсэд нь. Арьс ширийг тэр бүсэд нь гэсэн яг тийм бүсчилсэн. Б.Батзориг сайд аа. Бүсчилсэн ийм маягаар төлөвлөөд гаргасан юм байна уу? Бид одоо энэ төлөвлөлтийн асуудал дээр ерөөсөө нэг ойлгомжгүй л болоод байгаа. Энэ дээр тиймэрхүү юм байна уу, үгүй юу? Одоо ингээд бид чинь бол одоо энэ жижиг, дунд үйлдвэрийг дэмжье. Малын гаралтай түүхий эдийн эцсийн бүтээгдэхүүний үйлдвэрлэл гэж их яриад байгаа мөртлөөсөө яг энэ дээр нэг тодорхой хариу өгөөч. 
 
42 үйлдвэр дээр бүгд дээр нь одоо үйл ажиллагаа явуулж чадаж байна уу? Хэд хэдэн хувь дээр явж байна гээд. Би бол одоо хамгийн чанартай олон улсын төвшинд баригдсан үйлдвэрүүд дээр нядалгаа хийж чадахгүй. Хамгийн одоо чанар муутай гэдэг юм уу, түр зуур аргалсан тэр нөгөө зумлана гээд л нэг түр зуур хагас боловсруулж гаргаад байгаа үйлдвэрүүд ажиллаад байгаа юм шиг харагдаад байгаа юм л даа. Энэ дээр та нар нэг ялгаа заагийг нь гаргаж өгч ямар бодлого яг одоо Хүнс, хөдөө аж ахуй, хөнгөн үйлдвэрийн яамнаас явах вэ гэсэн энэ хоёр гурван асуудлыг тодорхой болгоод өгөөч. 
 
Хэн хариулах вэ? Б.Батзориг сайд хариулъя. Тодотгох хүмүүс байвал тодотгоорой. 
 
Б.Батзориг: - Гишүүдийнхээ өглөөний мэндийг хүргэе. Тэгээд энэ хууль маань 6 сарын 01-нээс хэрэгжээд эхэлж байгаа юм. Тэгээд энэ хуулийг хэрэгжүүлж эхлэхэд бол яг энэ саяын дээр дурдсан 5 хуульд зөрчил хийдлүүд гараад байгаа юм. Тэгээд тэрийг л засъя гэж байгаа юм. 
 
Мэргэжлийн хяналтын байгууллагыг Шадар сайдтай бол бид нар ярьж ойлголцсон. Энд бол ямар ч одоо зөрүү байхгүй. Ер нь малчдын хотхоноос одоо үйлдвэрийг хүртэл мал эмнэлгийн байгууллага хяналтдаа авъя. Цаашаа экспортын хяналтыг мал эмнэлгийн байгууллагын одоо тэр шийдвэрийг үндэслэж одоо мэргэжлийн хяналтын байгууллага гаргадаг болъё л гэж ингэж байгаа юм. Тэгээд энэ хуульд ч гэсэн ингээд бүр яг тодорхой заагаад өгчихсөн. 
 
Тэгээд энэ хууль гарснаар бид нар энэ малынхаа эрүүл мэндийн хяналтыг төр авъя л гэж байгаа шүү дээ. Бид тэмцдэг биш урьдчилан сэргийлдэг болъё л гэж байгаа юм. Өмнө нь бол бид нар янз бүрийн гоц халдварт өвчин гарах дээр одоо очиж тэмцдэг. Баахан малаа устгадаг. Маш их зардал гаргадаг байсан. Одоо бол болъё. Бид нар урьдчилан сэргийлдэг болъё. Жил болгон 5 сараас 10 сарын хооронд мал эмнэлгийн одоо ажлуудыг, технологийн ажлуудыг, малын үржлийн ажлуудыг вакцинжуулдаг ажлуудаа бол одоо хийж хэрэгжүүлдэг болъё л гэсэн ийм зорилгоор л энэ хуулийг гаргасан. Энэ бол үнэхээр одоо манай гишүүдийн хэлж байгаагаар бол салбарын хоёр суурь хууль байгаа юм. 
 
Үйлдвэрийн асуудал дээр бол манай махны үйлдвэрүүд бол технологийн шинэчлэл, боловсон хүчний шинэчлэл, техник, тоног төхөөрөмжийн шинэчлэл хийх цаг нь болсон. Энэ дээр төрийн дэмжлэг бол маш чухал. Ингээд мал эрүүлжүүлээд ирэхээр бол дэлхий ч гэсэн бидэн рүү анхаарч байна. 
 
Дэлхийн улс орон өөр өөрийнхөө онцлогт тохирсон хүсэлтийг тавьж байна. Зарим улс нь одоо халал[араб:Halal ḥalāl-зөвшөөрөгдсөн] аргаар мах авъя. Зарим улс нь одоо гүн хөлдөөсөн аргаар авъя. Зарим улс нь ангилсан сэрвээсэн мах авъя гэж байгаа юм. 
 
Тэгэхээр манай үйлдвэрүүд яг энд тааруулсан техник, тоног төхөөрөмжийн шинэчлэл, боловсон хүчний шинэчлэл хийх шаардлагатай. Энэ дээр харин төрийн бодлогоор төр одоо дэмжсэн бодлогуудыг гаргаж өгөх ёстой. 
 
21:100 үйлдвэр жилд хөтөлбөрийг бол Засгийн газар баталсан. Энийг батлахдаа бид нар орон нутгаас саналыг авсан. Яг орон нутгийн онцлогт нь тохирсон ямар үйлдвэр тухайн үйлдвэрт одоо тухайн орон нутагт шаардлагатай вэ гэдэг жагсаалтыг бид нар гаргасан. Тэр жагсаалтын дагуу бас одоо энэ 21:100 хөтөлбөр батлагдсан гэж хэлэх байна. За баярлалаа. 
 
Д.Тэрбишдагва: - Гишүүд асуулт асууж, хариулт авлаа. Одоо Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн 5 дугаар зүйлийн 5.1.3 дахь заалтын “улсын мэргэжлийн” гэсний өмнө “мал, амьтны эрүүл мэндийн асуудал эрхэлсэн төрийн захиргааны төв байгууллагын санал” гэж, мөн хуулийн 7 дугаар зүйлийн 7.1.8 дахь заалтын “Засгийн газарт оруулах” гэсний өмнө “мал, амьтны эрүүл мэндийн асуудал эрхэлсэн төрийн захиргааны төв байгууллагатай хамтран” гэж тус тус нэмсүгэй.  
 

2 дугаар зүйл. Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуулийн 26 дугаар зүйлийн 26.4 дэх хэсгийг доор дурдсанаар өөрчлөн найруулсугай:
 
   “26.4.Эрсдэлийн задлан шинжилгээг мал, амьтны эрүүл мэндийн асуудал эрхэлсэн төрийн захиргааны байгууллагын төлөөллийг оролцуулан улсын мэргэжлийн хяналтын байгууллагаас томилогдсон мэргэжлийн баг гүйцэтгэнэ.”” гэж. Санал гаргасан Улсын Их Хурлын гишүүн Л.Мөнхбаатар. Л.Мөнхбаатар гишүүн гаргасан саналаа тайлбарлаж үг хэлж болно. Нэгдүгээр хэлэлцүүлгээр бусад гишүүд бол энэ дээр асуулт асуух юм уу, үг хэлэх боломжгүй юм байна. Дэгээрээ. Санал гаргасан гишүүн үг хэлэх юм байна. Болохгүй юм байна. 
 
Улсын Их Хурлын чуулганы хуралдааны дэгийн тухай хуулийн Хорин нэгдүгээр зүйлийн 21.11-д заасны дагуу би санал асуулгыг. Хуульд, дэгд заасны дагуу би дэгээрээ л явж байна. Зөвлөх тайлбарлаад хэлээдэхдээ. 
 
Санал гаргасан Улсын Их Хурлын гишүүн Л.Мөнхбаатар. Л.Мөнхбаатар гишүүн тайлбарлах шаардлагагүй. Тийм ээ. Санал хураалт явуулах уу? Санал хураалт явуулъя. 
 
11 гишүүн оролцож, 10 гишүүн дэмжиж, 90.9 хувиар дэмжигдлээ. 
 
2. Төслийн 2 дугаар зүйлийн 7.1.8 дахь заалтын “Малын эрүүл мэндийн олон улсын байгууллагаас тогтоосон “А” жагсаалтын өвчин /цаашид "амьтны гоц халдварт өвчин" гэх/” гэснийг “мал, амьтны гоц халдварт өвчин /цаашид "амьтны гоц халдварт өвчин" гэх/” гэж өөрчлөх. Санал гаргасан Улсын Их Хурлын гишүүн Л.Мөнхбаатар. Санал хураалт явуулъя. 
 
11 гишүүн оролцож, 9 гишүүн дэмжиж, 81.8 хувиар уг санал дэмжигдлээ.  
 

3. Төслийн 3 дугаар зүйлийг хасах. Санал гаргасан Улсын Их Хурлын гишүүн Л.Мөнхбаатар. Санал хураалт явуулъя. 
 

11 гишүүн оролцож, 10 гишүүн дэмжиж, 90.9 хувийн саналаар уг санал дэмжигдлээ. 
 

4. Төслийн 1 дүгээр зүйлийг өөрчлөн найруулсантай холбогдуулан төслийн 2 дугаар зүйлийн дугаарыг 3 гэж өөрчлөх. Санал гаргасан Улсын Их Хурлын гишүүн Л.Мөнхбаатар. Санал хураалт явуулъя. 
 

11 гишүүн оролцож, 10 гишүүн дэмжиж, 90.9 хувиар уг санал дэмжигдлээ. 
 

Дараа нь, Хөдөө аж ахуйн гаралтай бараа, түүхий эдийн биржийн тухай хуульд нэмэлт, өөрчлөлт оруулах тухай хуулийн төслийн талаар зарчмын зөрүүтэй саналын томьёолол гаргасан байна. 
 
Байнгын хорооны дэмжсэн санал.
 
Төслийн 2 дугаар зүйлийг доор дурдсанаар өөрчлөн найруулах:  
 

“2 дугаар зүйл. Хөдөө аж ахуйн гаралтай бараа, түүхий эдийн биржийн тухай хуулийн 11 дүгээр зүйлийн 11.1.2 дахь заалтыг доор дурдсанаар өөрчлөн найруулсугай:   
 


11.1.2.стандартын /бэлтгэх, хадгалах, тээвэрлэх, баглаа боодлын/ дагуу бэлтгэн сум, дүүргийн Хөдөө аж ахуйн тасгийн мэдээллийн санд бүртгүүлж, мал эмнэлгийн болон лабораторийн магадлан шинжилгээний гэрчилгээ авсан бараа, түүхий эдийг арилжих;” Санал гаргасан Улсын Их Хурлын гишүүн Л.Мөнхбаатар. Санал хураалт явуулъя. 
 

11 гишүүн оролцож, 10 гишүүн дэмжиж, 90.9 хувийн саналаар уг санал дэмжигдлээ.
 
Төслийн 3 дугаар зүйлийг хасах. Санал гаргасан Улсын Их Хурлын гишүүн Л.Мөнхбаатар. Санал хураалт явуулъя. 
 
11 гишүүн оролцож, 10 гишүүн дэмжиж, 90.9 хувийн саналаар уг санал дэмжигдлээ. 
 

Дараа нь, Хүнсний бүтээгдэхүүний аюулгүй байдлыг хангах тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 
 
Төслийн 2 дугаар зүйлийг хасах. Санал гаргасан Улсын Их Хурлын гишүүн Л.Мөнхбаатар. Санал асуулга явуулъя. Санал хураая. 
 
11 гишүүн оролцож, 10 гишүүн дэмжиж, 90.9 хувиар уг санал дэмжигдлээ. 
 
Нийгмийн бодлого, боловсрол, соёл, шинжлэх ухааны байнгын хорооны дэмжсэн санал байна. Энэ дээр Төслийн 3 дугаар зүйлийг хасах. Санал гаргасан Улсын Их Хурлын гишүүн М.Билэгт. Санал хураалт явуулъя. 
 
11 гишүүн оролцож, 9 гишүүн дэмжиж, 81.8 хувийн саналаар уг санал дэмжигдлээ. 
 

Эрүүл ахуйн тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. Түрүүнийхтэй адилхан Нийгмийн бодлого, боловсрол, соёл, шинжлэх ухааны байнгын хороо дэмжсэн санал. 
 
Нэгдүгээрт нь, Төслийн 1, 2 дугаар зүйлийг нэгтгэж, доор дурдсанаар өөрчлөн найруулах:
 

“1 дүгээр зүйл. Эрүүл ахуйн тухай хуулийн 8 дугаар зүйлийн 8.2 дахь хэсгийг доор дурдсанаар өөрчлөн найруулсугай: 
 

8.2.Хүний эрүүл мэндэд сөргөөр нөлөөлж болзошгүй, өндөр эрсдэлтэй мал, амьтны гаралтайгаас бусад түүхий эд, бараа бүтээгдэхүүн, бодис, бэлдмэлийг экспортлох, импортлоход холбогдох хяналтын байгууллагаар эрүүл ахуйн дүгнэлт гаргуулна.” Санал гаргасан Улсын Их Хурлын гишүүн М.Билэгт. Санал хураалт явуулъя. 
 

11 гишүүн оролцож, 10 гишүүн. 90.9 хувиар уг санал дэмжигдлээ. 
 
Хоёр. Төслийн 3 дугаар зүйлийг хасах. Санал гаргасан Улсын Их Хурлын гишүүн М.Билэгт. Нийгмийн бодлого, боловсрол, соёл, шинжлэх ухааны байнгын хороо дэмжсэн саналаар санал хураалт явуулъя. 
 

11 гишүүн оролцож, 10 гишүүн, 90.9 хувиар уг санал дэмжигдлээ. 
 

Одоо чуулганы нэгдсэн хуралдаанд Байнгын хорооны санал, дүгнэлтийг илтгэх гишүүн. Г.Мөнхцэцэг гишүүнээр илтгэх гишүүнээр томиллоо. 
 
Хоёр. Байнгын хорооны тогтоолын төсөл. Мал тооллого, хадлан, тэжээл, ургац хураалт, өвөлжилтийн бэлтгэл ажил, хүнсний ногооны хангамжийн талаар.
 

Хоёрдугаар асуудал руугаа оръё. Байгаль орчин, хүнс, хөдөө аж ахуйн байнгын хорооны 2018 оны 10 дугаар сарын 23-ны өдрийн хуралдаанаар Мал тооллого, хадлан тэжээл, ургац хураалт, өвөлжилтийн бэлтгэл ажил, хүнсний ногооны хангамжийн талаарх Хүнс, хөдөө аж ахуй, хөнгөн үйлдвэрийн сайдын мэдээллийг сонссон. 
 
Мөн Байнгын хорооны гишүүд Дархан-Уул, Сэлэнгэ аймгийн газар тариалангийн бүс нутгаар ургац хураалтын явцтай танилцсан. Уг ажлын тайлантай холбогдуулан Байнгын хорооноос чиглэл өгсөн тогтоол гаргахаар тогтсон. Тогтоолын төслийг хэлэлцье. 
 
Тогтоолын төслийг Та бүхэнд тараасан байгаа. Би тогтоолын төслийг танилцуулъя. 
 
Чиглэл өгөх тухай. Монгол Улсын Их Хурлын тухай хуулийн Хорин нэгдүгээр зүйлийн 21.5 дахь хэсгийг үндэслэн Байгаль орчин, хүнс, хөдөө аж ахуйн байнгын хорооноос ТОГТООХ нь: 
 
Нэг. Дараах арга хэмжээ авч хэрэгжүүлэхийг Монгол Улсын Засгийн газар /У.Хүрэлсүх/-т чиглэл болгосугай. 
 
1.Бэлчээр хамгаалах болон таримал ургамлын үр, сортын тухай хуулийн төслийг боловсруулж Улсын Их Хуралд өргөн мэдүүлэх.
 
2.Тариалангийн бүс нутагт эрчимжсэн мал аж ахуйг төрөлжүүлэн хөгжүүлэх, тооцоо судалгаа гаргах, хөтөлбөр боловсруулж батлах. 
 
3.Тариалангийн бүс нутагт сэлгээний таримлыг сонгож нэвтрүүлэх, өртөг шингэсэн бүтээгдэхүүн, үйлдвэрлэлийг бий болгох чиглэлээр төсөл, хөтөлбөр хэрэгжүүлэхэд дэмжлэг үзүүлж ажиллах. 
 
4.Малын генетик нөөцийн төлөв байдлыг үнэлэх, тодорхойлоход шаардагдах санхүүжилтийг нь шийдвэрлэх, үүлдэр, омгийн малыг үржүүлэх бүс нутгийн байршлыг тогтоох. 
 
5.Малын ялган тэмдэглэх, бүртгэлжүүлэх, мэдээллийн нэгдсэн сангийн системийг шинэчлэх туршилтын төслийг эхлүүлэх ажлыг шуурхай зохион байгуулах. 
 
6.Малыг зах зээлийн эргэлтэд оруулах, махны экспортыг нэмэгдүүлэх зорилгоор орон нутагт үйлдвэрийн аргаар мах бэлтгэх ажлыг өргөжүүлэх. 
 
7.Малын удмын сангийн үндэсний төвийн үйл ажиллагааг өргөжүүлж дэлхийн жишигт нийцсэн мал үржүүлэг, орчин үеийн биотехнологийн шинжлэх ухааны ололт, дэвшилтэт технологи, инновацийг нэвтрүүлэх. 
 
8.Орон нутгаас тухайн жилд шаардлагатай таримал тэжээлийн захиалгыг авсны үндсэн дээр тариалалт хийх, шаардагдах стандартыг боловсруулан батлуулах. 
 
9.Улсын нөөцөд ногоон тэжээлийг авах асуудлыг судалж шийдвэрлэх гэсэн ийм нэгдүгээр заалт нь байна. 
 
Хоёр дахь заалт бол тогтоолын биелэлтийг зохион байгуулж, дүнг Улсын Их Хурлын Байгаль орчин, хүнс, хөдөө аж ахуйн байнгын хороонд 2019 оны хоёрдугаар улиралд багтаан танилцуулах. Монгол Улсын Засгийн газар У.Хүрэлсүхэд үүрэг болгосугай. 
 
Гурав. Тогтоолын төслийн биелэлтэд хяналт тавьж ажиллахыг Байгаль орчин, хүнс, хөдөө аж ахуйн байнгын хороо Л.Элдэв-Очирт даалгасугай гэсэн байна. 
 
Хэлэлцэж байгаа асуудалтай холбогдуулан асуулт асуух гишүүд товчлуураа дарна уу? За Б.Бат-Эрдэнэ гишүүнээр, Г.Мөнхцэцэг гишүүнээр тасалъя. Г.Тэмүүлэн гишүүн асуултаа асууя. 
 
Г.Тэмүүлэн: - За баярлалаа. Байнгын хорооны гишүүдийн өдрийн мэндийг хүргэе. 
 
Өнөөдөр энэ Байнгын хорооноос бас тогтоол гарах гэж байгаатай холбогдуулаад тогтоолын төсөл дээрээс бас хэд хэдэн асуух зүйлүүд байна. Нэгдүгээр зүйлийн ерөнхийдөө 4-өөс 9 хүртэлх энэ зүйл, заалтууд бол бас бид нар яг жилийн өмнө, одоогоос өмнө батлагдсан Мал, амьтны эрүүл мэнд болоод генетик нөөцийн тухай хуулийн хэрэгжилтийг хангах л одоо ерөнхийдөө нэг ийм заалтууд болж байх шиг байна. Бид нар хуулийг батлахад тухайн тэр хуулийн хэрэгжилтийг хангах, тухайн бэлтгэл ажлыг хийх гээд Улсын Их Хурлын тогтоолын төслүүдийг бол баталж байсан. Миний санаж байгаагаар бол бараг жилийн өмнө батлагдаж байсан хууль дагах тэр тогтоолын төслүүдтэй бараг үг, үсэг яв цав нийцэхээр ийм л зүйл, заалтууд дахиж орж ирж байна л даа. 
 
Тэгээд би энэ дээр ер нь хууль батлагдлаа. Жил боллоо. Тэгээд одоо ер нь зөвхөн одоо юу гэдэг юм саяын тэр хамгийн гол асуудал бол бид нар малаа эрүүлжүүлэх, тэр ашиг шимийг нь нэмэгдүүлэх ч гэдэг юм уу, үүлдэрлэг байдлыг нь тогтоох ч гэдэг юм уу энэ хүрээндээ бид нар тогтолцоог бол хийе гэж ярьж байсан. 
 
Аймаг болгон дээр мал эмнэлгийн газруудтай болъё, сум болгон дээр мал эмнэлгийн тасгуудтай. Суман дээр бол доод тал нь 2-оос 3 малын эмч, 1 мал зүйчтэй болно гэж байсан. Энэ бүтэц, тогтолцооны асуудлууд маань яг юу болж байна вэ? Зохион байгуулалтын асуудлууд нь, өөрчлөлтийн асуудлууд хэзээ хийгдэх гэж байна. Ерөнхийдөө сум, орон нутагт бол хөдөлгөөн хийгдсэн зүйлүүд бол бараг байхгүй байгаад байгаа. Бид нар хуулиа их. Гишүүд бол доор доороо аль болох л өөрөө өөрсдийнхөө орон нутагтай хуулиа сурталчлаад яриад явсан. Хүлээлт бол их байна. 
 
Тэгэхээр энэ тогтолцооны асуудал нэгдүгээрт одоо хэзээ хийгдэж дуусах гэж байна. Ямар төлөвлөгөө, графиктай байна. Сум, орон нутаг дээрээ хэзээ очих вэ? Хэзээ сум болгон одоо мал зүйчтэй, малын эмчтэй болох асуудлууд маань шийдэгдэх вэ? 
 
Хоёр дахь асуулт маань бол энэ чиглэлий 1.4, 5 дээр байгаа энэ генетик нөөцийн төлөв байдлыг үнэлэх, тодорхойлоход шаардагдах санхүүжилтийг шийдвэрлэгч гэдэг юм уу. 
 
Тав дахь нь малыг ялган тэмдэглэх, бүртгэлжүүлэх ч гэдэг юм уу. Энэ асуудлууд маань ер нь яагаад сая төсөв дээр ингээд тусгагдсангүй орхигдчихов. Бид нар одоо өнгөрсөн борооны хойноос цуваа нөврөв гэдэг шиг төсөв ингээд уже орчихсон явж байдаг. Хоёр дахь хэлэлцүүлэг нь дууссан байж байдаг. 
 
Уг нь бол бид нар хуулийнхаа хүрээнд нийт малынхаа 80.0 хувийг бүртгэлжүүлэхэд 87.0 тэрбум төгрөг хэрэгтэй. Энийг 2020 он гэхэд нийт 80.0 хувийнхаа үржил, таваарынхаа малыг бүртгэлжүүлнэ гээд ингээд тооцсон байгаа. Тэгтэл одоо өнөөдөр бол бараг энэ байгууллагуудын үйл ажиллагааны зардал нь ч байхгүй, төлөв байдлаа тодорхойлох ч төсөв мөнгө байхгүй. Ингээд нэг хууль нь яг таг ингээд зогсох байдал хэмжээнд очсон шахуу л байдалтай харагдаад байгаа юм. 
 
Тэгэхээр бид нар энэ төлөв байдлаа тогтоох, энэ үнэлэх ажлууд маань одоо цаг хугацаа, графикийн хугацаанд ер нь та бүхэн маань яамны зүгээс ер нь яаж тодорхойлж харж байгаа юм бол. Одоо энэ өмнө нь бид нар тооцож байсан хугацаан дээр өөрчлөлт орсон уу, үгүй юу? 
 
Тэгээд ер нь малыг. 6 дахь заалт. Малыг одоо зах зээлийн эргэлтэд оруулах, экспортыг нэмэгдүүлэх гэдэг юм уу. Эргээд бид нар энэ малынхаа гарал үүслийг тодорхойлох. Тухайн тэр цаг хугацаанд нь эрүүлжүүлэх ажлуудыг хийж байсан гэдэг баталгаа болох энэ бүртгэлжүүлэх, ээмэгжүүлэх ажлуудаа энэ цаг үе, хугацаатайгаар нь он алдалгүй ингэж хийхгүйгээр ирэх 4, 5 жилийн хугацаанд бол малаа экспортод гаргана. Түүхий эд бол саадгүй явдаг, зорчдог болно гэсэн зүйл бол байхгүй. 
 
Тэгэхээр энэ дээр Та бүхэн маань юу гэж үзэж байна. Бэлтгэл ажил яагаад удаашралтай байна. Энэ асуудал маань юу байна. Хамгийн сүүлийн тэр улсын нөөцөд ногоон тэжээл авах гэдэг асуудал дээр одоо яагаад улсын нөөцөд гэсэн юм. Малчин өөрөө сум, орон нутаг, багийн төвшинд нэгдсэн зохион байгуулалттайгаар бид нар энийг уг нь хийх бол хамгийн анхан шатны асуудал байгаад байгаа. Малчдыг нөгөө мэдлэгжүүлэх, мэдээлжүүлэх ажлууд маань хэр одоо гүйцэтгэлтэйгээр хийгдэж байна. Миний санал одоо ер нь жаахан хурдацтай хэдүүлээ бас ажилламаар байна. Гүйцэтгэл чухал байна. Мэргэжлийн хүмүүсийнх нь зөвлөгөөг бас жаахан авдаг баймаар байна. 
 
Д.Тэрбишдагва: - Г.Тэмүүлэн гишүүн нэлээн олон асуудлыг маш чухал асуудал цаг хугацаатай холбоотой, санхүүтэй холбоотой чухал асуудал тавилаа. Хэн хариулах вэ? Б.Батзориг сайд хариулаад. Нэмж хариулах хүн байвал нэмээрэй. Б.Батзориг сайд хариулъя. 
 
Б.Батзориг: - Г.Тэмүүлэн гишүүний асуултад хариулъя. Өнгөрсөн долоо хоногт Байнгын хорооны гишүүд Байнгын хорооны даргын өгсөн удирдамжийн дагуу тариалангийн бүс нутагт ажилласан юм. Тэгээд тэр ажиллаж байх үед бол одоо манай тариаланчид, манай малчдаас гарсан саналууд л даа. Тэгээд бас Байнгын хорооны гишүүд бол энийг бас тогтоол болгож одоо Засгийн газарт одоо салбарын яаманд чиглэл өгөх нь зүйтэй гэсэн. Ингээд энэ тогтоол гарч байгаа юм. 
 
Тэгээд Г.Тэмүүлэн гишүүний асуултад хариулъя. Мал, амьтны эрүүл мэндийн тухай хууль, Малын генетик нөөцийн тухай хууль маань батлагдаад одоо 6 сарын 01-нээс эхлээд хэрэгжээд явж байгаа. Засгийн газар бол бүтцээ баталчихсан. Тогтоол гаргасан. Мал эмнэлгийн ерөнхий газар бол үндсэндээ байгуулагдсан. 
 
Мал эмнэлгийн ерөнхий газрын харьяанд бол одоо төрийн өмчит үйлдвэрийн газар байсан Биокомбинат, за лабораториуд очсон. Энэ бол үндсэндээ хийгдсэн. Одоо аймгуудын мал эмнэлгийн ерөнхий газрууд бол ерөнхийдөө тавигдаад дууссан байна. Сая Завхан, одоо Дундговь аймгийн дарга нар бол томилогдоогүй байсан. Сая бичиг нь ирсэн. Ерөнхийдөө томилогдсон. 
 
Одоо сумдын тасаг, нэгжүүд байгуулах ажлууд бол хийгдээд явж байна. Хийгдээд явж байна. Үнэхээр хөрөнгө мөнгөтэй холбогдоод бол энэ ажлууд жаахан удааширсан юм бол байгаа. 2018 онд тодотгол хийгээгүй. Тэгээд одоо шинэ орон тоо, бүтэц нэмэгдэхэд бол хөрөнгө мөнгө нь тавигдаагүй. Тэгээд 2019 оны төсөв дээр бол бид нар зохион байгуулалт хийж байна. Үнэхээр одоо таны яриад байгаа одоо хууль хэрэгжсэнээр малынхаа эрүүл мэндийн хяналтыг л бид авна, экспорт нэмэгдүүлнэ гээд байгаа шүү дээ. 
 
Тэгээд үнэхээр мал маань одоо өссөн. 66.2 сая толгой болсон. Энэ жил 18 сая төл хүлээж авсан. Үндсэндээ одоо бол яг Монгол Улсад 84.6 сая мал одоо намаржиж байна. Бид нар нэг 15 сая толгой мал одоо эдийн засгийн эргэлтэд орж борлуулна. Худалдана. Дотоодын болон гадаадын зах зээлд оруулна гэж тооцож байгаа. Ингэснээр нэг 69.4 сая толгой мал одоо намаржиж, хаваржиж, өвөлжих нь гэсэн ийм тооцоо. 
 
Цаашдаа бол одоо бид малыг ингээд өсгөөд байх биш малынхаа үүлдэр угсааг сайжруулъя. Малынхаа чанарт анхааръя. Нэгж малаас авах ашиг шимийг нэмэгдүүлье гэсэн ийм бодлого барьж ажиллаж байгаа. Бүртгэлийн асуудал маш чухал. Одоо бид ингээд хуулиа гаргачихлаа. Ерөнхий газартай болчихлоо. Эрүүл мэндийн хяналттай болчихлоо. Одоо дараагийн манай мал мах авъя гэсэн газрууд юу ярьж байна вэ гэхээр малаа бүртгэлжүүлээчээ. Малынхаа үүлдэр угсааг тодорхой болгоочээ гэсэн. 
 
Үндсэн чиглэлд бол одоо 37.0 тэрбум төгрөг мал бүртгэлжүүлэх, ээмэгжүүлэх, генетик нөөцийг сайжруулах гээд тавьсан байгаа. Гэхдээ төсөвт бол суугдаагүй. Төсөв бас хүндрэлтэй байгаа. Энийг бол бидний гаднын урт хугацааны зээл, төсөл хөтөлбөрүүдэд хамруулъя гэсэн ийм чиглэлтэй ажиллаж байгаа. Швейцарийн хөгжлийн агентлагтай бид нар Монгол малаа одоо яаж бүртгэлжүүлэх вэ. Эхний ээлжинд одоо ядаж одоо үхэр сүргээ бүртгэлжүүлье гэсэн ийм зорилт тавин ажиллаж байна. 
 
Газар тариалангийн бүс нутгийг тодорхой болгосонтой холбогдуулаад манай газар тариалангийн бүс нутагт ажиллаж байхад бол ногоон тэжээл энэ жил бас одоо тариалалт жаахан оройтсон. Бас зарим ургамлын болц одоо гүйцээгүй. Тийм учраас одоо улсын нөөцөд одоо ногоон тэжээлээ аваачээ гэсэн ийм санал гаргасан. Энийг бол одоо бас газар дээр нь улсын нөөцийн дарга бас явж байсан. 
 
Тэгээд одоо стандарттай болъё. Тэгээд улсын нөөцөд өвс биш. Өвсийг бол орон нутаг бэлддэг байя. Тэжээл, ногоон тэжээлийг бол одоо улсын нөөцөд авдаг байя гэсэн ийм яриа хэлцэл, тохироонуудыг бол бид нар хийсэн. Ингээд ажил болгоод явна гэж хариулах байна. Баярлалаа. 
 
За нэмэлт. Манай Мал эмнэлгийн ерөнхий газар байна уу? Д.Түмэндэмбэрэл дарга яасан? 
 
Д.Тэрбишдагва: - Ж.Сауле сайд нэмж хариулах юм байна. Өөр нэмж хариулах хүн байна уу? 2 номер. 
 
Ж.Сауле: - Г.Тэмүүлэн гишүүн асуух шиг боллоо. Малыг ялган тэмдэглэх, бүртгэлжүүлэх мэдээллийн нэгдсэн санг системийг шинэчлэх туршилтын төслийг эхлүүлэхийг шуурхай зохион байгуулах гээд. 
 
Энэ дээр манайхны зүгээс бол Дэлхийн худалдааны байгууллагын санхүүжилтээр өмнө нь бол 2008-2012 онд намайг дэд сайд байхад Чехийн төсөл хэрэгжээд яваад бас амжилттай төгссөн. Тэгээд дууссан. Одоо бол манай салбараас Дэлхийн худалдааны байгууллагын санхүүжилтээр Францын төслийг 11 сараас эхлүүлэх гэж байгаа. Эхний ээлжинд Өвөрхангай, Архангай аймгийг туршилтаар ингээд явуулахаар ажиллаж байгаа юм. 
 
Д.Тэрбишдагва: - Г.Тэмүүлэн гишүүн тодруулъя. 
 
Г.Тэмүүлэн: - Тэгэхээр би зүгээр тодруулаад асуух зүйл нь энэ одоо 1.4 дүгээр заалттай холбогдуулаад энэ төлөв байдлыг тодорхойлоход шаардагдах санхүүжилтийг шийдвэрлэх гэсэн байна л даа. Тэгээд энэ дээр яг хэдий хэмжээний санхүүжилтийг яаж шийдэх юм бэ? Одоо 2020 оны төсөв дээр оруулна гэсэн үг үү? Ямар гарц, гаргалгаа байх вэ? 
 
Одоо сая бас бүртгэлтэй холбоотой ерөнхийдөө бол бид нар төсөв, мөнгө байхгүй учраас бараг төр өөрөө хийхгүй гэсэн маягтай шахуу л зүйл хийчих үү гэж бодох юм. Одоо олон улсын байгууллагатай хамтраад хийх гэж байгаа гэсэн зүйл байна. Яг өнөөдөр улсын төсвөөс хэчнээн хэмжээний малд одоо бүртгэлийг бид нар яг өөрсдөө хийх юм. 
 
Тэгээд бид нар хэдэн он гэхэд нийт үржил болон таваарынхаа малыг бүрэн бүртгэлжүүлж дуусгах вэ? 80.0 хувийг бид нар 2020 он гэж байсан бол энэ хойшилсон уу? Энэ хэвээрээ явж байгаа юу? Энэ 5 дээр туршилтын төслийг эхлүүлэх гэсэн байгаад байгаа. Энэ нэгдсэн бүртгэлийн санг шинэчлэх туршилтын төслийг эхлэх. Би туршилтын төсөл гэдгийг бас сайн ойлгохгүй байгаад байгаа юм. Шууд шинэчлэх ажлыг эхлүүлэх асуудал биш үү? 
 
Д.Тэрбишдагва: - Б.Батзориг сайд хариулъя. Дараа нь хэдэн номер вэ? 
 
Б.Батзориг: - Төсөв дээр бол мөнгө тавиагүй ээ. 2019 оны төсөв дээр. Уг нь Үндсэн чиглэлд бол 37.0 тэрбум төгрөг гээд бүртгэлжүүлэх дээр байгаа юм. Тэгээд төсөв бас хүндрэлтэй байгаа. Юм болгоныг бас төсөв рүү одоо яагаад байх боломж байхгүй байна. Тийм учраас бид нар гаднын хөнгөлөлттэй зээл, гаднын төсөл хөтөлбөрүүд рүү оруулж л энэ бүртгэлжүүлэх ажлаа хийе гэсэн ийм бодолтой байгаа. Сая манай дэд сайд хэллээ. Швейцарын хөгжлийн агентлаг, Францын төслүүд. 
 
Эд нар өмнө нь явж байсан төсөл, хөтөлбөрүүдийг бид нар базаж нэг чиглэлд оруулаад энүүгээрээ явуулъя гэсэн ийм л байр суурьтай ажиллаж байгаа гэж хариулах байна. 
 
Д.Тэрбишдагва: - 1 номерын микрофоныг өг дөө. 
 
Д.Батсүрэн: - Хүнс, хөдөө аж ахуй, хөнгөн үйлдвэрийн яамны Малын үржил, бүртгэлийн бодлогын хэрэгжилтийг зохицуулах газрын дарга Д.Батсүрэн. Гишүүний асуултад хариулъя. 
 
Малын генетик нөөцийн тухай хууль батлагдсантай холбогдуулан энэ малын генетик нөөцийн төлөв байдлыг тодорхойлох, тогтоох ажлын төсвийг 27.4 тэрбумаар, нийт мал сүргийн 30.0 хувьд ингээд хийхээр гаргаж өгсөн юм. 
 
Тэгээд энэ ажил маань ерөөсөө 2019 онд л нэг удаа хийгдэх ийм улирлын чанартай технологид хугацаатай ажил байсан. Тэгээд Үндсэн чиглэл дээр бас 37.7 тэрбумаар бүртгэлтэйгээ нийлүүлээд ингээд тавьж өгсөн боловч одоо төсөвт бол энэ асуудал суугдаагүй. Бид нар яамны зүгээс бол одоо энэ улсын мал тооллогын ажилтай бас зэрэгцүүлж энэ төлөв байдлыг тодорхойлох ажлыг уялдуулах нь зүйтэй гэж үзэж байгаа. 
 
Төлөв байдлыг тодорхойлох ажлын маань хамгийн гол шалтгаан нь хавар одоо ямааг ноолууртай байх үед нь, хонийг ноостой байх үед нь намар одоо бүрэн тарга хүч гүйцэд авч одоо ноолуур, ноос, үс суусан үед нь ингээд тодорхойлох…/минут дуусав/
 
Д.Тэрбишдагва: - Энэ одоо уг нь Г.Тэмүүлэн гишүүний асуултад дутуу л хариулаад байна. Дахиад нэмье. Тодотго л доо та нар. Энэ чинь хууль гарсан шүү дээ. Хуулийг хэрэгжүүлэх л ёстой шүү дээ. Тийм учраас Г.Тэмүүлэн гишүүн асуугаад байна л даа. Хуулийг хэрэгжүүлэхэд. 
 
Тэгээд энэ чинь Засгийн газар бол яах вэ дээ Үндсэн чиглэл гэж яриад байгаа юм. Үндсэн чиглэлээс гадна ерөөсөө энэ чинь хууль нь гараад хэрэгжүүлж явах ёстой л байхгүй юу. Яг энэ дээр одоо яг хэрэгжүүлэхэд санхүү байхгүй байхгүй гэж яриад байгаа юм. Тэгээд санхүүгээ тэр Засгийн газар энэ тэртэй яриад оруулаад л ирэх хэрэгтэй шүү дээ. Оруулж ирэхгүй бол хууль зөрчиж чадахгүй гэдэг юм уу. Энэ чинь янз янзын төсөв мөнгөнөөс юм гаргаад байдаг. Баялгийн сан энэ тэр чинь мөнгө байна гээд л 600.0 тэрбум доллар, төгрөг ч байна гээд л яриад байгаа шүү дээ. Тэгээд энийг чинь хөдөө аж ахуйг хөгжүүлэх, солонгорсон эдийн засаг явуулъя. Тэгээд энэ 2 хуулийг чинь маш чухал хууль гарлаа гээд байдаг. Тэгээд л энэ дээр яг тодорхой хэчнээн төгрөгийн боломж байгаа юм? Хэчнээн төгрөг одоо хэрэгцээтэй байгаа юм. Яг энэ хууль хэрэгжүүлэхгүй тэгээд бид хууль баталдаг. Хуулиа хэрэгжүүлдэгггүй Их Хурал гэж бид энд нь одоо янз янзын нэр цол аваад байна шүү дээ. 
 
Ерөөсөө Их Хурлын гишүүний үүрэг бол хууль санаачлах, хууль дээр хяналт тавих ёстой. Тийм учраас энэ дээр Б.Батзориг сайд аа. Яг одоо тодорхой тоон үзүүлэлт дээр нь нэг Г.Тэмүүлэн гишүүний тэр нэг асуултад хариулаач. 
 
Хоёрт нь, тэр улсын нөөц гэдэг юм нь дээр та нар нэг улсын нөөцөд ногоон тэжээл авах асуудлыг судалж шийдвэрлэнэ гээд. Яах вэ сая хөдөө явж байгаад л улсын нэг хэдэн ногоон тэжээл аваачээ л гэж хэлсэн юм байна л даа. Энэ улсын нөөц рүү тэр чинь сөрөг урсгал болдог шүү дээ. Г.Тэмүүлэн гишүүн хэлээд байсан энэ газар тариаланд байж байгаа газруудад нь тэр ногоон тэжээлийг нь хадгалаад, ойрхноос нь хүрэх арга байна уу? Тэгэхгүй улсын нөөц гэнгүүт нь төвд нь авчирч бөөгнөрүүлээд байх биш аймаг, сум, орон нутагт нь тэрийг нь боломжийн хэмжээгээр нь хадгалах, тэгээд одоо бодлогоор энэ хавар, өвөл бас хүндэрсэн үед байна гэсэн. Иймэрхүү юм байна уу гэсэн ийм их тодорхой юмнуудыг л асуугаад байна л даа. 
 
Энэ дээр зүгээр л ганцхан асуулт бол мөнгө байхгүй. Төсөв тавиагүй гэдэг асуудал биш л дээ. Тэгээд тэр олон улсын байгууллагаас чинь яг хэд нь гараад байгаа юм? Ерөөсөө энэ хууль 2020 оноос ингээд хэрэгжих нь үнэн юм уу, үгүй юм уу гээд ингээд өөрөө хууль санаачлагчийнхаа хувьд бол энэ дээр их тодорхой асуулт байна. 
 
Энийг чинь бид дараагийн төсөв, хөтөлбөр дээрээ бусад олон улсын байгууллага дээр ярих юм нь дээрээ жижиг, дунд үйлдвэрийг хөгжүүлэх. Тэгээд одоо энэ хөрөнгө мөнгө суулгах юм нь дээрээ эргэж базаж ярихгүй бол хууль хэрэгжихгүй болчхоод байгаа юм. Энэ дээр их тодорхой. Б.Батзориг сайд аа. Та нар өшөө эндээс ямар хүмүүс тодорхой хариу өгөөдөхөөч. Асуултад нь их тодорхой л хариулмаар байна. Хэн хариулах юм? 4 номер. 
 
Г.Сувдаа: - Хүнс, хөдөө аж ахуй, хөнгөн үйлдвэрийн яамны Бодлого, төлөвлөлтийн газрын ахлах мэргэжилтэн Г.Сувдаа байна. 
 
Тэгэхээр Г.Тэмүүлэн гишүүний асууж байгаатай холбоотой хоёр асуудал яригдаад байгаа юм л даа. Нэг нь бол яг энэ малын генетик нөөцийн төлөв байдлыг тодорхойлох, үнэлэх гэсэн багц асуудал. Энэ доор яг юу явагдах вэ гэхээр нэгдүгээрт бол бүх малыг яг тоо хэмжээний хувьд бүрэн байгаа юм уу? Хаана байршилтай ямар үүлдрийн мал ямар ашиг шим өгөөд байгаа юм гэдгийг тодорхойлох. 
 
Хоёрдугаарт нь, тэр төлөв байдал дээрээ үндэслээд бүртгэлжүүлэлт оруулах гэсэн хоёр асуудал яваад байгаа юм. Тэгэхээр бид нар 2020 он хүртэл нийт мал сүргийн 80.0 хувийг одоо бүртгэлжүүлнэ гэж “Монгол мал” үндэсний хөтөлбөр дээр зорилт тавиад энэнийхээ хүрээнд хууль дээр томьёолоод явсан боловч одоогийн төсөв байдалтай холбоотойгоор энэ 80.0 хувьд хүрэх асуудал бол мэдээж хойшлогдож байна. 
 
Тэгэхдээ хууль дээр бид нар малыг ялган тэмдэглэх арга хэмжээний зардлыг бол иргэн, мал бүхий иргэн хуулийн этгээд гаргахаар тавьсан. Дээр нь нэмээд махны боловсруулах үйлдвэрүүдтэй бид нар хамтарч энэ малыг ялган тэмдэглэх асуудлуудыг бол хэрэгжүүлэх нь бол одоогийн бидний хамгийн гарц гэж харж байгаа. 
 
Яг нийт төлөв байдлын үнэлгээнд бол 27.0 тэрбум төгрөг. Малын бүртгэлжүүлэлтийн нэгдсэн систем, бүрэн системээрээ Монгол Улсын хэмжээнд одоо ажиллахад 10.0 тэрбум төгрөг бол эхний ээлжинд шаардлагатай байгаа. Ингээд энэ 37.0 тэрбум төгрөгийн асуудал яригдаад байгаа. 
 
Тэгэхээр 2019 онд бол бид нар ноосны урамшуулал, арьс ширний урамшуулалтай уялдуулж энэ малчин, мал бүхий этгээдээс малыг ялган тэмдэглэх, бүртгэлжүүлэлтэд оруулах асуудлыг бас эрчимжүүлье. Ер нь бол энэ ажлыг Засгийн газраас анхаарч эрчимжүүлэх шаардлагатай учраас энэ дээр дэмжлэг үзүүлж Байнгын хороо маань бас Засгийн газарт чиглэл өгсөн ийм шийдвэрийг гаргаад бид нар ажлаа эрчимжүүлээд бусад боловсруулах үйлдвэрүүд, махны үйлдвэрүүд, сүүний үйлдвэрүүд. Тэгээд гадаадын төсөл, хөтөлбөрүүдтэйгээ нийлж тодорхой хэмжээгээр энэ ажлыг зогсоохгүйгээр авч явъя гэсэн ийм чиглэлийг баримталж байгаа болно гэж хэлэх байна. 
 
Д.Тэрбишдагва: - Д.Эрдэнэбат гишүүн асуултаа асууя. 
 
Д.Эрдэнэбат: - За баярлалаа. Энэ тогтоолын төслийг хоёр гурван удаа боловсруулж байгаад эцсийн вариантаар орж ирж байгаа юм байна л даа. Байнгын хороо хуралдаад үнэхээр энэ газар тариалан, эрчимжсэн мал аж ахуйн бүсийн онцгой нөхцөл байдлыг газар дээр нь үзье гээд Байнгын хорооны гишүүд очсон. Харамсалтай нь цөөхөн гишүүд очсон. Зарим нь ажилтай байсан байх. 
 
Тэгээд өнөөдрийн асуулт энэ тэр нь зарим нь ойлгомж их муутай байх шиг байна. Уг нь газар дээр нь бүгдээрээ очоод үзсэн бол бодит байдал дээр доор доор нь юмыг нь ойлгох байсан юм. 
 
Тэгээд Байнгын хороо, Хөдөө аж ахуйн яам, Онцгой байдал гурвуулаа нийлээд яг одоо газар тариалан, эрчимжсэн мал аж ахуйн бүс нутагт тулгараад байгаа асуудлуудыг гаргаж тавьсан нь бол цагаа олсон асуудлаа гэж ингэж харж байгаа. 
 
Байнгын хороо энэ тогтоолыг өөрсдөө гаргана гээд энэний түрүүчийн хуралдаан дээрээ шийдвэрээ урьдчилаад ярьсан. Тэгээд өнөөдөр энд чиглэл өгөх тухай тогтоол гарч байна гэж ингэж би ойлгож байна. Засгийн газарт гарцаа байхгүй одоо яг тулгамдаж байгаа гол гол асуудлыг шийдвэрлэхэд тогтоол бол чиглэл өгөх нь бол хэрэгтэй цаг үеийн нөхцөл байдал үүссэн гэж би энд хувьдаа харж байна. 
 
Ер нь бол Сэлэнгэ, Дарханы бүсийг газар тариалан, эрчимжсэн мал аж ахуйн бүс нутаг болж тогтоосон 131 дүгээр тогтоолын хүрээнд ажлыг эрчимжүүлэх зайлшгүй шаардлага байгаад байгаа юм. Тэнд нэг талаасаа тариаланчдын асуудал, газрын асуудлыг шийдэж байгаа ч гэсэн нөгөө талаараа тэнд амьдарч байгаа олон зуун малчдын энэ малын ашиг шимийг нэмэгдүүлэх, тэдгээрийн малыг одоо зах зээлийн эргэлтэд хурдан оруулах, махыг нь экспортлох боломжоор хангах, тэгээд эрчимжсэн мал аж ахуйг төрөлжүүлэн маш хурдан тэр сургалт, тусламж, дэмжлэгийг нь зохион байгуулж хөрөнгө оруулалтыг нь шийдэж өгөөд явах энэ асуудлууд өнөөдөр тулгамдсан асуудал болж байгаа. Үнэхээр тариаланчдын асуудал, малчдын хоорондын зөрчлийн асуудал бол тэнд бас хэвийн хэмжээнээс хэтэрчхээд байгаа. Тийм учраас энэ зохицуулалтыг бол төр зайлшгүй хийж Засгийн газарт чиглэл өгөх ёстой гэж энэ тогтоолын төслийг боловсруулж оруулж ирсэн гэж ойлгож байгаа. Тийм учраас би энэ тогтоолын төслийг дэмжиж зайлшгүй гаргах ёстой гэж ингэж харж байна. 
 
Тогтоолын төсөл дээр хасагдсан хоёр зүйл байна. Яг ингээд төлөвлөгдөөд яригдаж байсан гол үндсэн хоёр зүйлийг хасагдсан байгаа учраас би зарчмын зөрүүтэй саналыг Байнгын хороонд гаргаад өгсөн байгаа. Энэ нь нэгдүгээрт хүн амын гурилын хангамжийг савалгаагүйгээр жигд хангах асуудал байгаа. 
 
Хоёрдугаарх нь бол одоо эрчимжсэн мал аж ахуй, газар тариалангийн бүсийн сумуудаар дайрч өнгөрч байгаа энэ дэд бүтцийн асуудлыг бол яаралтай шийдэх ёстой гэдэг энэ хоёр санааг оруулсан. Тэгэхдээ энд мөнгө төгрөгийн хэмжээ хаанаас байх вэ гэдгийг бол тавиагүй. Тэгээд энийг зарчмын хувьд санал хураагаад оруулчихъя гэж ингэж бодож байгаа. Манай гишүүд бас энийг нэг танилцчихаарай. Тэгээд энэ тогтоолын төсөлд энэ хэдийг нэмээд оруулчхад ерөнхийдөө тогтоол бол ноён нуруу нь бол гарсан байна гэж би ингэж харж байгаа. 
 
Ногоон тэжээлтэй асуудлыг, ногоон тэжээлийн асуудлыг бид нар ярилцсан. Газар дээр ярилцахад ногоон тэжээлийн стандарт өнөөдөр Монголд байхгүй байгаад байгаа юм. Тийм учраас энэ ногоон тэжээлийн асуудлыг судлаад стандартжуулаад яах вэ гэдгээ шийдээ гэсэн чиглэлийг ерөнхий чиглэлийг бол Засгийн газарт өгч байгаа гэж би ингэж ойлгож байгаа. 
 
Тэр яаж авах вэ гэдгийг бол судлаад шийдвэрлэх тухай асуудал байгаа. Тэгэхээр ногоон тэжээл бол байнгын орхигддог. Энэ жилийн хамгийн тод жишээ бол энэ гарсан. Ургац оройтоод маш олон ногоон будаа ногоорсон байгаа. Энэ ногоорсон будааг тэжээлд ашиглах нь зөв юмаа. Улсын нөөцөд авах боломжгүй болсон учраас хий үрэгдэж хаягдах гээд байгаа учраас бид яаж энийг эдийн засгийн үр ашгийг гаргах вэ гэдэг дээр бол үнэхээр орон нутагт бол асуудал болсон байсан учраас бид энэ асуудлыг судалж байгаад оруулж ирэх нь зүйтэй юм байна гэж ингэж оруулж ирж байгаа. Тэгээд тогтоолын төслийг бол дэмжиж байгаа. Ганцхан ажил хэрэг болох асуудал бол өнөөдөр Засгийн газарт үлдэж байна гэж ингэж ойлгож байна. Баярлалаа. 
 
Д.Тэрбишдагва: - Д.Эрдэнэбат гишүүн үг хэллээ. Одоо Б.Бат-Эрдэнэ гишүүн асуултаа асууя. 
 
Б.Бат-Эрдэнэ: - Тэгэхээр надад нэг асуулт байна. Би хоёр санал хэлье гэж. Асуух гээд байгаа юм нь бол тариалангийн бүс нутаг зөвхөн одоо Дархан, Сэлэнгийн районд байна уу? Улсын хэмжээнд одоо хэдэн аймгийн ямар сумдын нутаг дэвсгэрийг хамруулж гаргасан бэ гэдэг нэг ийм тодорхой болгох асуудал байгаа юм. 
 
Эрчимжсэн мал аж ахуйг хөгжүүлэх, мөн бүс нутгийг тодорхойлсон байх гэж ингэж бодож байгаа. Зүгээр энэ Байнгын хорооны тогтоолыг бол дэмжиж байгаа. Тэгэхдээ энэ тогтоолыг харах юм бол сая одоо Байнгын хорооны гишүүд Дархан, Сэлэнгэ аймагт ажилласан энэ хүрээндээ одоо Засгийн газарт өгөх, чиглэл өгөх ийм агуулгатай тогтоол байна гэж ингэж харагдаад байгаа. 
 
Тэгээд би доторх зүйл, заалтуудыг нь үзэх юм бол улсын хэмжээнд энэ мал аж ахуйн салбарт хэрэгжүүлэх бодлоготой холбоотой бас нэлээн юмнууд байна. Тэгэхээр энэ дээр нэг тодорхой хариулт өгөөчээ гэж. Хэрвээ энэ улсын хэмжээний бодлогыг хэрэгжүүлэхдээ холбогдуулсан ийм тогтоол гаргах гэж байгаа бол надад энэ 1.2, 1.3 дахь энэ заалтуудыг нэгтгээд эрчимжсэн мал аж ахуйг хөгжүүлэх хөтөлбөрийг бүс нутгийн онцлогт тохируулан боловсруулж батлуулах гэсэн ийм томьёоллоор одоо нэгтгэвэл боломж байна гэж. 
 
1.7 дахь малыг зах зээлийн эргэлтэд оруулах, махны экспортыг нэмэгдүүлэх зорилгоор орон нутагт үйлдвэрийн аргаар мах бэлтгэх ажлыг өргөжүүлэх гэж. Хоёр дахь нь бол. Энэ малыг зах зээлийн эргэлтэд оруулах махны экспортыг нэмэгдүүлэх чиглэлээр тодорхой арга хэмжээ авч гэж ингэж найруулгын засвар оруулбал ямар байна гэсэн ийм саналыг би хэлэх гээд байгаа юм. 
 
Хамгийн сүүлд хэлэхэд энд би улс орны хэмжээнд. Зөвхөн Дархан, Сэлэнгийн бүс нутагт одоо малын генетик нөөцийн төлөв байдлыг үнэлэх, тодорхойлохтой холбоотой асуудлыг би дэвшүүлээгүй байх гэж би бодож байгаа юм. Улсын хэмжээнд одоо энэ мал аж ахуйн салбар дахь. Бид саяхан батлагдсан энэ хуулийг хэрэгжүүлэх энэ бодлогын хүрээнд энэ заалтыг оруулсан байх гэж ойлгож байгаа. 
 
Цаашлах юм бол энэ 1.6 дээр малыг ялган тэмдэглэх, бүртгэлжүүлэх, мэдээллийн нэгдсэн сангийн системийг шинэчлэх, туршилтын төслийг эхлүүлэх ажлыг шуурхай зохион байгуулах гэх мэтчилэн ийм зүйл, заалтууд байна л даа. 
 
Түрүүн гишүүдийн хэлж байгаа саналтай ойрхон байгаа юм. Ижилхэн байгаа юм. Яагаад гэвэл Их Хурал хууль баталсан. Энэ хуулийг одоо хэлбэрэлтгүй хэрэгжүүлэх ёстой шүү дээ. Тэгтэл бол Засгийн газраас орж ирж байгаа 2019 оны төсөв дээр тухайлах юм бол энэ хуулийг хэрэгжүүлэхтэй холбоотой зардлыг тусгаагүй ороод ирсэн байна шүү дээ. Бид малын генетик нөөцийн тухай одоо хууль баталчхаад энэ хуулиа хэрэгжүүлэхтэй холбоотой хөрөнгө санхүүг нь тусгаагүй тэгээд одоо хуулийн хэрэгжилтийг бид шаардах ямар ч боломж байхгүй байна шүү дээ. 
 
Өнөөдөр бид нарын явж байгаа ажил ийм л байдалтай байна л даа. Олон батлагдсан хуулиуд хэрэгжих суурь нөхцөл нь болсон хөрөнгө санхүүтэй холбоотой юмыг нь шийдэж өгөөгүй байх юм бол энэ хуулиуд чинь хэчнээн хугацаа зааж өгөөд 2019 оны 01 сарын 01-нээс хэрэгжинэ ч гэдэг юм уу, эсвэл 2018 оны 6 сарын 01-нээс хэрэгжинэ гэсэн энэ хуулиуд чинь хэрэгжих тийм боломж нь хангагдахгүй байна шүү дээ. 
 
Д.Тэрбишдагва: - Хэн асуултад хариулах вэ? 1 номерын микрофоныг өгье. 
 
Ц.Болорчулуун: - Газар тариалангийн бодлогын хэрэгжилтийг зохицуулах газрын дарга Ц.Болорчулуун. Б.Бат-Эрдэнэ гишүүний асуултад хариулъя. 
 
Энэ бол өнгөрсөн хавар одоо Монгол Улсын Засгийн газраас газар тариалангийн бүс нутгийг газар тариалан, эрчимжсэн мал аж ахуйн бүсүүдийг тогтоосон. Энд нийтдээ 7 аймгийн 60 сумын 113 баг хамрагдсан байгаа. Тэгэхээр энэ бид нарын тогтоол дээр тусгаж байгаа энэ асуудлууд бол энэ тариалангийн бүс нутаг, газар тариалангийн бүс нутаг, эрчимжсэн мал аж ахуйг хослон хөгжүүлэх энэ Засгийн газрын тогтоолын хүрээнд энэ хэрэгжих асуудал. Түүнээс зөвхөн одоо Дархан, Сэлэнгийн бүс нутагт биш гэсэн ийм байдлаар томьёолж оруулсан байгаа гэдгийг хэлье. 
 
Д.Тэрбишдагва: - Г.Мөнхцэцэг гишүүн асуултаа асууя. 
 
Г.Мөнхцэцэг: - Тогтоолын төслийг зарчмын хувьд бол бас дэмжиж байгаа. Гэхдээ одоо бид хууль баталчхаад, тогтоол батлаад тэгээд араас нь ингээд юм явсан хойно ингээд ийм хууль батлаад байгааг ерөөсөө бас зарим юмыг нь биелэгдэхийн хувь дээр бас зөрүүтэй байгаа юм уу даа гэж ингэж харж байгаа юм. 
 
2019 оны төсөв бол одоо хэлэлцэгдээд, яригдаад ингээд явчихсан байдаг. Гэтэл энэ тогтоолыг бид нар гаргаснаараа үр дүн нь хэзээ хэрэгжиж, хэзээ гарах юм бэ гээд. Бас л одоо энэ төсөвтэй холбоотой асуудлууд энэ дотор суусан байгаа учраас их ойлгомжгүй, бас ийм бүрхэг тогтоол батлагдах гээд байгаад бас жаахан эргэлзээд байгаад байна л даа. 
 
Тэгээд тогтоолын бас энэ одоо туссан заалтуудтай бас холбоотойгоор ганц нэг асуултууд байна. Түрүүн одоо яг Б.Бат-Эрдэнэ гишүүн ч ярьж байна, Г.Тэмүүлэн гишүүн ч ярьж байна. Бид нар одоо Малын генетик нөөцийн тухай, Мал, амьтны эрүүл мэндийн тухай хууль гээд хоёр том хууль баталчихлаа. Энэ бол одоо ёстой үнэхээр оршин тогтнож байгаагийн баталгаа болсон хууль гээд л ингээд ярьсан. Бид нар тойрогтоо явж байхдаа ч гэсэн малчидтайгаа ярьсан. Малчид маань ч бас дэмжиж ингэж хүлээж аваад л ингээд явж байсан. Гэтэл өнөөдөр энэ тогтоолтойгоо, гарсан хуультайгаа зэрэгцээд энэ тогтоол маань одоо бас ингээд давхцаад гараад байгааг ерөөсөө бас ойлгомжгүй асуудлууд байна. 
 
Түрүүн тэр Г.Тэмүүлэн гишүүн асуугаад байсан шүү дээ. Ер нь одоо бид нар энэ системийг нь, нэгдсэн сангийн системийг шинэчлэх энэ туршилтын төслийг эхлүүлнэ гээд байгаа юм. Энэ туршилтын төсөл гэж одоо юугаа хэлээд байгаа юм бэ гэж. Хуульдаа тэргүй тэргүй бид нар одоо энэ системийг шинэчилнэ гээд заагаад өгсөн байгаа шүү дээ гээд. Тэгээд энэ дээр тодорхой хариулт өгөөчээ. Туршилтын төсөл гээд. Сүүлдээ одоо хуулиа бид нар ийм туршилтын болгож хэрэглэдэг болж байгаа юм уу. Энийг одоо бас ойлгохгүй байна. 
 
Дээр нь одоо мөн одоо энэ Бэлчээрийн тухай хууль, Отрын бэлчээрийг хамгаалах тухай хууль 2017 онд одоо бид нар өргөн барина гээд ингээд үндсэн чиглэлд тусаад явж байсан. Энэ хууль хаана ямар байдалтай явж байгаа юм бэ? Энэ талаар тодруулга өгөөч гэсэн ийм хоёр асуултыг тавьж байна. 
 
Д.Тэрбишдагва: - Хууль тогтоомж, хууль тогтоол хоёр давхцаад байна. Туршилтын төсөл гээд. За ингээд Бэлчээрийн тухай хууль гээд. Хэн хариулах вэ? Асуулт. 1 номерын микрофон уу? Д.Батсүрэн. 
 
Д.Батсүрэн: - Г.Мөнхцэцэг гишүүний эхний асуултад хариулъя. Энэ мал бүртгэлжүүлэх ажил маань 2011 оноос эхлээд явагдсан. Тэгээд энэ туршилтын төсөл гэдэг маань бид нар бүртгэлийнхээ ажлыг хөрөнгө, санхүүгийн юунаас болоод гаднын төсөл, хөтөлбөрөөр хэрэгжүүлэх ийм юуг гаднын төсөл бичиж өгсөн. Төвийн бүсийн үхэр сүргийг Солонгос Улсын KOPIA[Korean Project of International Agriculture] төслийн санхүүжилтээр хэрэгжүүлэх. 
 
За бэлчээрийн мал аж ахуйд явуулах энэ бүртгэлийнхээ ажлыг одоо Дэлхийн худалдааны байгууллагын санхүүжилтээр энэ Францын Мал аж ахуйн хүрээлэнтэй хамтарч хэрэгжүүлэх гээд одоо энэ Францын Хөдөө аж ахуйн яам, Монгол Улсын Хүнс, хөдөө аж ахуй, хөнгөн үйлдвэрийн яам хоорондын байгуулсан санамж бичгийн хүрээнд хэрэгжүүлэхээр ингээд явж байгаа юм. 
 
Тэгэхээр энэ туршилтын төсөл гээд байгаа маань одоо энэ санамж бичгийн хүрээнд хэрэгжих гэж байгаа Өвөрхангай, Архангай аймгийн хоёр хоёр суманд хэрэгжих гэж байгаа бэлчээрийн мал аж ахуй дээр явуулах. Тэгэхдээ энэ одоо явагдаж байгаа бүртгэл мэдээллийн нэгдсэн сангийнхаа системийг баяжуулаад улам боловсронгуй болгоод ингээд туршилтын байдлаар хэрэгжүүлэх юугаар явагдаж байгаа төсөл байгаа юм. 
 
Бүртгэлийн ажил бол хэвийн явагдаж байгаа. Солонгос Улсын санхүүжилтээр энэ төвийн бүсийн үхэр сүргийг бүртгэлжүүлэх ажлыг хийхээр ингээд бас гаднын байгууллагад төсөл бичиж өгчхөөд хүлээлттэй байж байгаа. 
 
Д.Тэрбишдагва: - Б.Батзориг сайд асуултад хариулъя. 
 
Б.Батзориг: - Г.Мөнхцэцэг гишүүний асуултад хариулъя. Тэгээд Байнгын хорооны гишүүд маань яамныхантайгаа хамтраад орон нутгаар ажилласан л даа. Юуны гол зорилго бол одоо яг энэ намрын ургац хураалтын ажлын явц, түүнд учирч байгаа хүндрэлүүдийн талаар, мөн газар тариалангийн бүс нутаг зарласантай холбогдуулаад тэрийг хэрэгжүүлэх явцын талаар манай тариаланчид, малчдаас ингээд саналууд ирсэн. 
 
Тэгээд энэ жилийн хувьд бол бас манай тариаланчид бол нэлээн чармайсан. Салбарын яам ч бол нэлээн дэмжсэн. Ургац хураалтын баланс бол, ер нь ургац бол үндсэндээ дуусаж байна. Тэгээд бид нар ямар байсан төмсөө одоо 100 хувь дотооддоо хангах ийм боломжтой болсон. Үр тариагаа бол одоо 100 хувь бас хангаж гурилаа дотооддоо үйлдвэрлэх ийм боломж нээгдэж байгаа юм. 
 
Тэгээд энэ тариалангийн бүс нутаг болж зарласантай холбогдуулаад энэ тариалангийн бүс нутгаа түшиглээд эрчимжсэн мал аж ахуй хөгжүүлнэ гээд. Энийг цаашаа яаж явуулах юм бэ гээд манай тариаланчид, малчид маань нэлээн асууж байна лээ. Тэгэхээр Засгийн газар бол шийдвэрээ гаргасан. Одоо орон нутаг бол одоо энэ шийдвэрийг бас одоо иргэдийн хурлаараа одоо хэлэлцээд хэрэгжүүлээд явах ийм боломжтой. Нийт 7 аймгийн 60 сумын 113 багийг бол одоо газар тариалангийн бүс нутаг, эрчимжсэн мал аж ахуйн газар гээд одоо ингээд зарласан шүү дээ. 
 
Бэлчээрийн тухай хууль бол үнэхээр үнэн. Бид ингээд орон нутагт ажиллаад явж байхад малчид маань одоо мал маань сайхан өсчихлөө. За одоо бид тоонд биш чанарт анхааръя. Энэ бэлчээрээ хамгаалъя гэж. Тэгээд энэ Бэлчээрийн тухай хууль бол үндсэндээ ерөнхийдөө яаман дээр боловсруулагдаад бэлэн болсон. Одоо бид нар бусад яамдаасаа санал аваад Засгийн газраар оруулаад Их Хуралд өргөн барья гэж бодож байгаа. Тэгээд энэ хууль гарснаараа бол олон юм одоо бас цэгцлэгдэнэ гэж харж байгаа. 
 
Малчид юу гэж ярьж байна вэ гэхээр Бэлчээрийн тухай хуулиа гаргаачээ. Бид нар одоо тэр татвар юм уу, бэлчээр ашигласны төлбөр юм уу, малын хөлийн татвар юм уу. Тэрийг нь бол өгье. Харин тэр төлбөр нь орон нутагтаа үлддэг байгаачээ. Энэ бэлчээр хамгаалахад нь. Малынхаа үүлдэр угсааг сайжруулахад нь. За худаг ус гаргахад нь зарцуулдаг байгаачээ гэсэн ийм саналууд маш их гарч байгаа. 
 
Яг ийм концепцтой хуулийг бол одоо яам өргөн барьсан. Бэлэн болсон. Аймаг, орон нутгуудаар хэлэлцүүлэг хийсэн. Цаашдаа ч бас хэлэлцүүлэг хийе гэж байгаа. Зарим нэг гишүүдтэй. Их Хурлын даргатай би санал солилцсон. Б.Бат-Эрдэнэ аварга бол энийг маш сайн дэмжиж байгаа. Б.Бат-Эрдэнэ гишүүн маань. Хэнтий аймаг дээр бас хэлэлцүүлэг хийе гэж бас бид нар төлөвлөж байгаа. 
 
Тэгээд энэ бэлчээрийн тухай хуулийг бол зоригтой явуулъя гэж байгаа. Улс төржөөд ерөөсөө бас явдаггүй. Сонгууль дөхөхөөр энэ хууль гацчихдаг. Энэ гарахаар малчид нь эсрэг өгчих үү гээд одоо явдаггүй. Гэхдээ зарим нэг асуудлыг зоригтой шийдээд шийдээд явуулахад зүйтэй юм шиг байна лээ. Тийм учраас яамнаас зориг гаргаад энийг өргөн барья гэсэн ийм бодолтой байгаа. 
 
Сая газар тариалангийн бүс нутгаар явж байхад бас нэг хүндрэлтэй асуудал ярьсан юм. Манай Шаамар, Зүүнбүрэн, Цагааннуур, Зэлтэр сум. Энэ 4 сумыг дайрсан 120 километр замын асуудал. Энэ 4 сум дангаараа манай Монгол Улсын газар тариалангийн 50.0 хувь. Тэгээд энэ бас жилийн жилд яригддаг. Тэгээд энэ асуудлыг гаднын зээл, тусламжаар юм уу, за концесс юм уу. Энэ ажлыг эхлүүлэх нь зүйтэй гэдгийг бас одоо манай Д.Эрдэнэбат гишүүн хэлээд бас энэ тогтоолын төсөлд оруулъя гэж байх шиг байна. Энийг бас бид нар дэмжиж байгаа. Үнэхээр үнэн. 
 
Газар тариалангийн бүс нутгийн 50.0 хувь нь одоо энэ районд байгаа. Сая манай тариаланчид бол одоо сайхан ургац авчихлаа. Одоо бид нар энэ зам муугаас болоод зам дээр асгаж байна. Тээвэрлэж чадахгүй байна. Өртөг нэмэгдэж байна гээд. Тэгэхээр энэ замыг бас хийх нь зүйтэй гэсэн ийм байр суурьтай байгаа. 
 
Генетик нөөц, бүртгэлжүүлэлтийн асуудал бол үнэхээр үнэн. Хууль гарсан. Бид нар ямар ч байсан салбарын яам төсвөө тавиад оруулсан юм. Үндсэн чиглэл 27.0 тэрбум төгрөг. Мал бүртгэлжүүлэх, генетик нөөцийг тогтооход 27…/минут дуусав/
 
Д.Тэрбишдагва: - За гишүүд асуулт асууж, хариулт авлаа. Хэлэлцэж буй асуудалтай холбогдуулан зарчмын зөрүүтэй санал. Г.Тэмүүлэн гишүүн байхгүй юу. 
 
За зарчмын зөрүүтэй санал гаргасан Улсын Их Хурлын гишүүн Д.Эрдэнэбат. Сэлэнгэ аймгийн ургацын 50.0 хувийг бүрдүүлдэг Шаамар, Зүүнбүрэн, Цагааннуур, Зэлтэр сумдыг холбосон 120 километр замыг хатуу хучилттай болгоход шаардагдах хөрөнгийн эх үүсвэрийг олж шийдвэрлэх арга хэмжээ авах. Дэмжье гэснээр санал хураалт явуулъя. 
 
11 гишүүн оролцож, 10 гишүүн дэмжиж, 90.9 хувийн саналаар уг санал дэмжигдлээ. 
 
Хоёрт нь. Д.Эрдэнэбат гишүүний зарчмын зөрүүтэй саналын томьёолол байна. Энийг уншиж танилцуулъя. 
 
2019 оноос эхлэн хүн амын гурилын хангамжийг тогтворжуулах зорилгоор жил бүр улаан буудайг тухайн жилийн дотоодын ургацаас нэн тэргүүнд улсын нөөцөд худалдан авч байхаар тооцож эдийн засгийн болон эрх зүйн зохицуулалтыг хийх. Санал гаргасан Улсын Их Хурлын гишүүн Д.Эрдэнэбат. Санал дээр тайлбар хэлэх үү? Д.Эрдэнэбат гишүүний микрофоныг өгье. Д.Эрдэнэбат гишүүн саналаа тайлбарлана. 
 
Д.Эрдэнэбат: - Анхны бидний яригдаж байсан төсөл дээр энэ утга агуулга нь юу гэж орж байсан юм бэ гэхээр тодорхой хэмжээний тоо хэмжээ тавиад тэгээд энийг Тариаланг дэмжих сангаар хийнэ гээд ийм өгүүлбэр байсан байхгүй юу. Тэгэхээр би бол Тариаланг дэмжих сан тоо бол хэрэггүй юм байна. Ямар ч байсан гурилын үнийг тогтворжуулах. Тийм ээ. Тогтвортой байлгах асуудал дээр улаан буудайн худалдан авалтыг төр нэн тэргүүнд дэмжээд энийг улсын нөөцөд авах ажлыг л эрх зүйн хувьд зохицуулалт хийгээчээ л гэсэн агуулгатай юм. 
 
Зүгээр юу бол, одоо жишээлбэл, яг тийм санд тэгж ингээд байна гэдэг асуудал бол тогтоолын ерөнхий чиглэлд бол орох шаардлагагүй юм байна гэж үзсэн юм. Тэгээд энийг бол бас Хөдөө аж ахуйн яамтай яриад Хөдөө аж ахуйн яам бол зарчмын энэ орхигдсон саналыг бид нар ингээд төсөлдөө орж ирсэн юмыг зайлшгүй оруулах нь зөв юм байна гэж ингэж ярилцаад тэгээд энэ зарчмын зөрүүтэй санал орж ирж байгаа гэж ингэж ойлгож болно. Энэ дээр бол ямарваа нэгэн тоо, хэмжээ, байршил бол заагаагүй. Тэр нь буруу гэж үзсэн. 
 
Д.Тэрбишдагва: - Энийг би түрүүн уншсан. Д.Эрдэнэбат гишүүний гаргасан зарчмын зөрүүтэй саналын томьёоллоор санал хураая. Санал хураалт. 
 
11 гишүүн оролцож, 6 гишүүн дэмжиж, 54.5 хувиар уг санал дэмжигдлээ. 
 
Дараа нь Б.Бат-Эрдэнэ гишүүн зарчмын зөрүүтэй санал гаргасныг хураалгая. Малыг зах зээлийн эргэлтэд оруулах, махны экспортыг нэмэгдүүлэх чиглэлээр шаардагдах тодорхой арга хэмжээ авч орон нутагт үйлдвэрлэлийн аргаар мах бэлтгэх ажлыг өргөжүүлэх гэж өөрчлөн найруулах. 1.7-г. Санал хураалт явуулъя. 1.6 юм байна. Энийг засчих. Өөрчлөн найруулах гээд. За 1.6. За санал хураалт явуулъя. 
 
11 гишүүн оролцож, 8 гишүүн дэмжиж, 72.7 хувиар уг санал дэмжигдлээ. 
 
Б.Бат-Эрдэнэ гишүүний дараагийн санал байна. Тогтоолын төслийн 1.2, 1.3 дахь заалтыг доорх байдлаар томьёолсон байна. 
 
Тогтоолын 1.2, 1.3-ын нэг дэх нь эрчимжсэн мал аж ахуйг хөгжүүлэх хөтөлбөрийг бүс нутгийн онцлогт тохируулан боловсруулж батлуулах. За санал хураалт явуулъя. Дэмжье гэснээр санал хураалт явуулъя. 1.2, 1.3-ыг нэгтгэж байгаа юм байна. 
 
11 гишүүнээс 8 гишүүн дэмжиж, 72.7 хувиар дэмжигдсэн байна. Тийм учраас энийг. Энэ дээр найруулга дээр нь эргэж манай Байнгын хорооныхонтой яриад найруулга дээр нь эргэж хараарай. Ингээд дэмжлээ. 
 
Санал хураагаад олонхоороо дэмжсэн. Саналын томьёоллыг одоо чиглэл өгөөд энэ Байнгын хорооны нөхөд санал гаргасан гишүүнтэйгээ эргэж найруулга дээр нь анхаараарай гэж хэлье. 
 
Гишүүд санал хэлж дууслаа. Байгаль орчин, хүнс, хөдөө аж ахуйн байнгын хорооны энэ өдрийн хуралдааны хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд баярлалаа. 

